
ᑐᑭᓯᑎᑦᑎᓂᖅ 
 

ᒪᓕᒐᒃᓴᖅ ᓇᐃᓈᖅᓯᒪᔪᖅ ᐃᓚᖏᓐᓂᒃ ᐃᓗᐊᓃᑦᑐᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ - ᒪᓕᒐᐃᑦ 

ᓂᕈᐊᕐᓂᐊᕐᓗᑎᒃ ᒪᐃᔭᒥᒃ ᐊᒻᒪᓗ ᑲᑎᒪᔨᓂᒃ ᕼᐋᒻᓚᒃᑯᓐᓄᑦ. 

 

ᒪᓕᒃᑕᐅᔪᒃᓴᖅ ᐅᑯᓂᙵᑦ ᐱᒻᒪᕆᐅᔪᓂᒃ ᑐᑭᓯᐅᒪᔾᔪᑎᖃᖅᑐᖅ: 

✓ ᑭᓇ ᓂᕈᐊᒐᒃᓴᐅᔪᖕᓇᖅᐸ ᐊᒻᒪᓗ ᓂᕈᐊᒐᒃᓴᐅᓂᖅ ᐊᔪᖅᐸ. 

✓ ᖃᓄᓕᐅᕆᐊᖃᕐᓂᖏᑦ ᓂᕈᐊᒐᒃᓴᐃᑦ, ᖃᖓᒃᑯᑦ ᐊᒻᒪᓗ ᐱᓕᕆᐊᕆᓂᐊᕐᓗᒍ. 

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᓯᖏᓐᓂᒃ ᑐᑭᓯᐅᒪᔾᔪᑎᖃᖅᑐᑦ ᐊᑑᑎᐅᑐᐃᓐᓇᕆᐊᖅᑐᓂᒃ ᓂᕈᐊᒐᒃᓴᓄᑦ: 

✓ ᐅᖃᓕᒫᒐᕋᓛᖅ ᓂᕈᐊᖅᑎᒧᑦ ᑐᑭᓯᐅᒪᔾᔪᑏᑦ ᒥᒃᓵᓄᑦ 

✓ ᒪᓕᒃᑕᐅᔪᒃᓴᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ - ᓇᐃᓈᖅᓯᒪᔪᖅ 

✓ ᓄᓇᓕᖕᒧᑦ ᓄᓇᙳᐊᖅ 

✓ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ  

 

ᖃᐅᔨᒋᐊᕐᕕᒋᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᔾᔨᖏᓐᓂᒃ ᑎᑎᖅᑲᐃᑦ ᐱᔪᒪᒍᕕᑦ, ᓇᓕᑐᐃᓐᓇᖏᑦᑎᒍᑦ ᓄᓇᕗᒻᒥ 

ᐊᑐᖅᑕᐅᔪᑦ ᐅᖃᐅᓯᒃᑯᑦ www.elections.nu.ca.  

 
 

 ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 
 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 35 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᐃᓱᓕᖦᖢᓂᓗ 

ᓂᕈᐊᕐᓇᐅᑉ ᐅᑉᓗᖓᓂᑦ.  ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᑭᖑᓂᐊᒍᑦ ᓂᕈᐊᖅᑎᑦᑎᓂᐅᑉ ᐱᒋᐊᖃᑦᑕᖅᑐᑦ 

ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᑕ.  

 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ  
 

ᐱᒻᒪᕆᐅᔪᑦ ᐅᑉᓗᐃᑦ - ᖃᓄᐃᓕᐅᖃᑦᑕᖅᐸᑦ ᐅᑉᓗᕐᒥᑦ 

 

ᓯᑎᐱᕆ 23 - ᐅᑉᓗᖅ 35  

- ᓯᕗᓪᓕᖅᐹᖅ ᐅᑉᓗᖅ ᐃᓄᒃ ᑐᓂᓯᔪᖕᓇᖅᑐᖅ ᓂᕈᐊᖓᒃᓴᙳᕈᒪᔾᔪᑎᒥᒃ. 

- ᓯᕗᓪᓕᖅᐹᖅ ᐅᑉᓗᖅ ᐃᓄᒃ ᑐᒃᓯᕋᐅᓯᐅᕈᖕᓇᖅᑐᖅ ᐊᔾᔨᐅᖏᑦᑐᖅ (ᑎᑎᖅᑲᑎᒎᕆᐊᓕᒃ) ᓂᕈᐊᕈᑎᒥᑦ. 

 

ᓯᑎᐱᕆ 27 - ᐅᑉᓗᖅ 31  

- 2−ᒧᐊᖅᐸᑦ ᐅᓐᓄᒃᓴᒃᑯᑦ ᑭᒡᓕᒋᔭᐅᔪᖅ (ᓄᓇᓕᐅᑉ ᖃᐅᔨᓴᐅᑎᖓ) ᑐᓂᓯᓂᐊᕐᓗᓂ ᓂᕈᐊᒐᒃᓴᙳᕈᒪᔾᔪᑎᒥᒃ.  

- 5−ᒧᐊᖅᐸᑦ ᐅᓐᓄᒃᓴᒃᑯᑦ ᑭᒡᓕᒋᔭᐅᔪᖅ (ᓄᓇᓕᐅᑉ ᖃᐅᔨᓴᐅᑎᖓ) ᓂᕈᐊᒐᒃᓴᙳᕈᒪᔾᔪᑎᖓᓂᒃ ᐲᖅᓯᓂᐊᕐᓗᓂ 

ᓂᕈᐊᒐᒃᓴᐅᔪᒪᔪᖕᓃᕐᒪᑦ. 

ᓯᑎᐱᕆ 30 - ᐅᑉᓗᖅ 28  

- ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᐅᓪᓚᖅᑎᑦᑎᖓᔪᖅ ᓂᕈᐊᕐᓂᐅᑉ ᒥᒃᓵᓄᑦ ᖃᐅᔨᒃᑲᐅᑎᒥᒃ ᐊᑐᓂ 

ᓂᕈᐊᖅᑐᓕᕆᔨᓄᑦ ᐊᒻᒪᓗ ᓂᕈᐊᒐᒃᓴᓄᑦ. 

 

ᐅᒃᑑᐱᕆ 14 - ᐅᑉᓗᖅ 14  

http://www.elections.nu.ca/


- ᓈᒻᒪᒋᔭᐅᒃᐸᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ, ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᓂᕈᐊᕈᖕᓇᖅᑐᑦ 

ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ - 12-ᒥᑦ ᐅᑉᓗᕈᒥᑕᕐᓇᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ. 

 

ᐅᒃᑑᐱᕆ 21 - ᐅᑉᓗᖅ 7  

- ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ ᐊᑐᓂ ᓄᓇᓕᖕᓂᑦ 9-ᒥᑦ 11:30-ᒧᑦ ᐅᑉᓚᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ.  ᓂᕈᐊᖅᐸᒌᕐᓇᖅ 12-ᒥᑦ ᐅᑉᓗᕈᒥᑕᕐᓇᒥᑦ 7-ᒧᑦ ᐅᓐᓄᒃᓴᒃᑯᑦ. 

 

ᐅᒃᑑᐱᕆ 23 - ᐅᑉᓗᖅ 5  

- ᓈᒻᒪᒋᔭᐅᒃᐸᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ, ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᐱᔪᖕᓇᖅᑐᑦ 

ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᕐᒥᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ.  ᑎᑭᐅᑎᓯᒪᔭᕆᐊᖃᖅᑐᑦ 

ᐊᑐᕆᐊᖃᖅᑐᓄᑦ. 

 

ᐅᒃᑑᐱᕆ 24 - ᐅᑉᓗᖅ 4 

- ᑭᖑᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ ᓂᕈᐊᕈᖕᓇᖅᑐᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ - 12-ᒥᑦ 

ᐅᑉᓗᕈᒥᑕᕐᓇᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

 

ᐅᒃᑑᐱᕆ 28 - ᓂᕈᐊᕐᓇᐅᑉ ᐅᑉᓗᖓ 

- 3-ᒥᑦ ᑭᒡᓕᒋᔭᐅᔪᖅ  (ᓄᓇᓕᐅᑉ ᖃᐅᔨᓴᐅᑎᖓ) ᑐᒃᓯᕋᐅᓯᐅᕐᓂᐊᕐᓗᓂ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᒃᑯᑕᕐᒥᑦ. 

- ᐊᔾᔨᐅᖏᑦᑐᑦ ᓂᕈᐊᕈᑏᑦ ᐱᔭᐅᓯᒪᔭᕆᐊᖃᖅᑐᑦ 5-ᒥᑦ ᐅᓐᓄᒃᓴᒃᑯᑦ ᑭᖑᕙᖅᐸᑕ ᓈᓴᖅᑕᐅᖃᑕᐅᔾᔮᖏᑦᑐᖅ. 

 
 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᑭᖑᓂᐊᒍᑦ ᓂᕈᐊᖅᑎᑦᑎᓂᐅᑉ 
 

ᐱᒻᒪᕆᐅᔪᑦ ᐅᑉᓗᐃᑦ - ᖃᓄᐃᓕᐅᖃᑦᑕᖅᐸᑦ ᐅᑉᓗᕐᒥᑦ 

 

ᓄᕕᐱᕆ 7 - ᐅᑉᓗᖅ 10  

- ᑭᖑᓪᓕᖅᐹᖅ ᐅᑉᓗᖅ ᓂᕈᐊᒐᒃᓴᐃᑦ ᐲᔭᐃᔭᕆᐊᖃᖅᑐᑦ ᓂᕈᐊᒐᒃᓴᐅᓂᖏᓐᓄᑦ ᐱᔫᒥᓵᕆᓂᖓᓐᓄᑦ 

ᑕᑯᔭᒃᓴᐅᑎᖏᓐᓂᒃ.  60 ᐅᑉᓗᐃᑦ ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᒐᒃᓴᐃᑦ ᓴᕋᒃᑎᕆᐊᖃᖅᑕᖏᑦ 

ᐱᓚᐅᖅᑕᖏᑦ ᐊᔾᔨᓗᒃᑖᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ ᐅᕝᕙᓘᓐᓃᑦ ᐅᑎᖅᑎᓪᓗᒋᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ. 

 
 

ᓂᕈᐊᒐᒃᓴᖅ 
 

ᓂᕈᐊᒐᒃᓴᐅᔪᖅ ᐃᓄᒃ ᓂᕈᐊᒐᒃᓴᙳᕈᒪᔾᔪᑎᖓ ᓈᒻᒪᒋᔭᐅᔪᖅ ᒪᓕᒃᖢᒋᑦ ᒪᓕᒐᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᐱᖁᔭᕐᒥᑦ.   ᓂᕈᐊᒐᒃᓴᖅ ᐃᓅᔪᖅ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᙳᕈᒪᔪᖅ, ᑭᒡᒐᖅᑐᐃᓂᐊᕐᓗᓂ ᓄᓇᓕᖕᒥᐅᓂᒃ.  

 

ᐃᓄᒃ ᓂᕈᐊᒐᒃᓴᙳᕈᖕᓇᖅᑐᖅ ᒪᐃᔭᒧᑐᐃᓐᓇᖅ ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᑲᑎᒪᔨᒧᑐᐃᓐᓇᖅ, ᑕᒪᐃᓐᓅᒋᑦᑐᖅ.  
 

ᑭᓇ ᓂᕈᐊᒐᒃᓴᐅᔪᖕᓇᖅᐸ 

 

ᓂᕈᐊᒐᒃᓴᐅᔪᖕᓇᖅᑐᑎᑦ ᐃᒪᓐᓇᐃᒃᑯᕕᑦ: 

✓ ᓂᕈᐊᕐᓂᖅ ᐊᔪᙱᓐᓇᕕᑦ ᓂᕈᐊᕐᓇᐅᑉ ᐅᑉᓗᖓᓂᑦ. 



✓ ᓂᕈᐊᕐᓂᖅ ᐊᔪᓕᖅᑎᑕᐅᓯᒪᙱᓐᓇᕕᑦ. 

 

ᓂᕈᐊᕐᓂᖅ ᐊᔪᙱᑦᑑᔪᑎᑦ ᐃᒪᓐᓇᐃᒃᑯᕕᑦ: 

✓ ᑲᓇᑕᒥᐅᑕᖅ. 

✓ 18 ᐅᖓᑖᓂᓘᓐᓃᑦ ᐅᑭᐅᓕᒃ ᓂᕈᐊᕐᓇᐅᑉ ᐅᑉᓗᖓᓂᑦ 

✓ ᓄᓇᕗᒻᒥᐅᑕᖅ ᐊᑕᐅᓯᖅ ᐅᑭᐅᖑᓕᖅᑐᒥᒃ ᓂᕈᐊᕐᓇᐅᑉ ᐅᑉᓗᖓᓂᑦ. 

✓ ᓄᓇᓕᖕᒥᐅᑕᖅ. 

 

ᓂᕈᐊᕐᓂᖅ ᐊᔪᖅᑎᑕᐅᔪᑎᑦ ᐃᒪᓐᓇᐃᒃᑯᕕᑦ: 

✓ ᐃᖅᑲᖅᑐᐃᕝᕕᖕᒧᐊᖁᔭᐅᒐᕕᑦ ᐅᖃᖅᓯᒪᔪᒥᒃ ᑐᑭᓯᐊᕌᓂᙱᓐᓇᒃᑎᒃ ᖃᓄᐃᓕᐅᕐᓂᕆᔭᑎᑦ - ᓇᖕᒥᓂᖅ 

ᐃᓕᖕᓄᑦ ᐃᓱᒪᓕᐅᕐᓂᖅ ᐊᔪᕋᕕᑦ, ᐅᕝᕙᓘᓐᓃᑦ 

✓ ᓯᖁᒥᑦᑎᓯᒪᒐᕕᑦ ᒪᓕᒐᕐᓂᒃ ᒪᓕᒃᖢᒋᑦ ᐱᕋᔭᖕᓂᕐᒧᑦ ᓇᓗᓇᐃᒃᑯᑕᖅ ᐊᒻᒪᓗ ᐃᓱᒪᒃᑯᑦ ᓈᒻᒪᙱᑦᑐᓄᑦ 

ᑲᒪᔭᐅᕝᕕᖕᒦᓐᓇᕕᑦ, ᐅᕝᕙᓘᓐᓃᑦ  

✓ ᓯᖁᒥᑦᑎᓯᒪᒐᕕᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᓇᓂᑐᐃᓐᓇᖅ ᑲᓇᑕᒥᑦ ᑕᓪᓕᒪᑦ ᐅᑭᐅᑦ ᐃᓗᐊᓂ ᐊᒻᒪᓗ 

ᐸᓯᔭᐅᓯᒪᑉᓗᑎᑦ. 

 

ᓂᕈᐊᒐᒃᓴᐅᓂᖅ ᐊᔪᕈᕕᑦ ᐊᒻᒪᓗ ᓂᕈᐊᖅᑕᐅᓗᑎᑦ, ᓂᕈᐊᖅᑎᑦᑎᓂᖅ ᐊᑐᔾᔮᙱᑦᑐᖅ. 

 

ᓂᕈᐊᒐᒃᓴᖅ ᐊᑎᓕᐅᕆᓂᖅ ᐊᔪᖅᑐᖅ ᓱᓇᑐᐃᓐᓇᕐᒥᒃ ᐃᒪᓐᓇᐅᑦᑐᒥᒃ, ᓂᕈᐊᖅᑕᐅᒍᕕᑦ, ᐱᑎᑦᑎᓇᔭᖅᑐᒥᒃ: 

- ᓄᖅᑲᖅᑎᑦᑎᓗᓂ ᐃᓂᒋᔭᕐᓂᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᖏᓐᓂᑦ ᐊᐱᕆᔭᐅᒍᕕᑦ ᐃᓄᖕᒧᑦ, 

ᐅᕝᕙᓘᓐᓃᑦ 

- ᓄᖅᑲᐅᑎᓗᒍ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᒋᓂᕆᔭᐃᑦ ᐅᑉᓗᓕᖅᓯᒪᙱᑦᑐᖅ ᑎᑎᖅᑲᐅᑎ 

ᐱᔾᔪᑎᒋᑉᓗᒍ, ᐅᕝᕙᓘᓐᓃᑦ 

- ᐃᓱᒪᖅᓱᕐᓂᖅ ᖃᓄᐃᓕᐅᕐᓂᕐᒧᑦ ᐊᔪᕐᓗᑎᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᐅᓂᕐᓄᑦ. 

 

ᐊᒥᓱᑦ ᐱᓕᕆᕝᕖᑦ, ᓲᕐᓗ ᓄᓇᕗᒻᒥ ᒐᕙᒪᒃᑯᑦ, ᒪᓕᒐᖃᖅᑐᑦ ᐅᕝᕙᓘᓐᓃᑦ ᐊᑐᐊᒐᓂᒃ ᐱᓕᕆᔨᖏᑦ ᐃᓚᐅᔪᖕᓇᕐᒪᖔᑕ 

ᓂᕈᐊᖅᑕᐅᓯᒪᔪᓕᕆᓂᕐᒧᑦ ᖃᓄᐃᓕᐅᕐᓂᐅᔪᓂᒃ ᐊᒻᒪᓗ ᓂᕈᐊᕐᓇᒥᑦ ᐱᔫᒥᓵᕆᓂᕐᓂᑦ.  ᖃᐅᔨᒋᐊᕐᕕᒋᓗᒋᑦ ᐱᓕᕆᕝᕕᑎᑦ 

ᒪᓕᒐᖃᕐᒪᖔᑕ ᐅᕝᕙᓘᓐᓃᑦ ᐊᑐᐊᒐᓂᒃ ᒪᓕᒋᐊᖃᖅᑕᖕᓂᑦ ᓂᕈᐊᒐᒃᓴᐅᓗᑎᑦ. 

 

ᑭᓇ ᓂᕈᐊᒐᒃᓴᐅᓂᖅ ᐊᔪᖅᐸ 
 

ᓂᕈᐊᒐᒃᓴᐅᓂᖅ ᐊᔪᖅᑐᑎᑦ ᐃᒪᓐᓇᐃᒃᑯᕕᑦ, ᐅᑉᓗᕐᒥᑦ ᑐᓂᐅᑎᒋᒐᖕᓂ ᓂᕈᐊᕋᒃᓴᙳᕈᒪᔾᔪᑏᑦ ᐃᒪᓐᓇᐃᓚᐅᕋᕕᑦ: 

 

✓ ᐱᓕᕆᔨᐅᑉᓗᑎᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ; 

✓ ᐱᓕᕆᔨ ᐃᓕᓐᓂᐊᕐᕕᖕᒧᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᐅᓛᒃᑯᓐᓄᑦ; 

✓ ᒪᓕᒐᓕᐅᖅᑎᐅᒐᕕᑦ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂᑦ, ᓴᓂᑐᓂᑦ, ᐅᕝᕙᓗᓐᓃᑦ ᒪᓕᒐᓕᐅᕐᕕᖕᒥᑦ ᐊᓯᐊᓂᑦ 

ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ ᐅᕝᕙᓘᓐᓃᑦ ᑲᓇᑕᐅᑉ ᐊᕕᒃᑐᖅᓯᒪᔪᖏᓐᓂᑦ; 

✓ ᐃᖅᑲᖅᑐᐃᔨᐅᒐᕕᑦ, ᐃᓚᐅᖏᖦᖢᓂ ᐃᓄᓕᕆᓂᕐᒧᑦ ᐃᖅᑲᖅᑐᐃᕝᕕᖕᒥᑦ; 

✓ ᑎᒍᔭᐅᓯᒪᒐᕕᑦ ᐊᒻᒪᓗ ᑎᒍᔭᐅᓯᒪᑉᓗᑎᑦ ᓱᓕ ᓂᕈᐊᕐᓇᐅᑉ ᐅᑉᓗᖓᓂᑦ; 

✓ ᒪᓕᓚᐅᖏᓐᓇᕕᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓕᐅᕆᓂᕐᒧᑦ ᒪᓕᒐᓕᐅᖅᑎᓂᒃ ᓂᕈᐊᖅᑎᑦᑎᓂᖃᖅᑎᓪᓗᒋᑦ 

ᑕᓪᓕᒪᐃᑦ ᐅᑭᐅᑦ ᐃᓗᐊᓂᑦ ᐅᑉᓗᒥᒥᑦ ᐱᒋᐊᖅᖢᒍ; 

✓ ᒪᓕᓚᐅᖏᓐᓇᕕᑦ ᒪᓕᒃᑕᐅᔪᒃᓴᖅ ᐊᖏᖃᑎᒌᒍᑎᒥᑦ ᑭᖑᓪᓕᖅᐹᖑᓚᐅᖅᑐᒥᑦ ᓂᕈᐊᖅᑎᑦᑎᓂᕐᒥᑦ (ᐃᓚᐅᑉᓗᓂ 

ᒪᓕᒐᓕᐅᖅᑎᓂᒃ ᓂᕈᐊᖅᑎᑦᑎᓂᖃᖅᑎᓪᓗᒋᑦ); 



✓ ᐸᓯᔭᐅᓯᒪᒐᕕᑦ ᓂᕈᐊᖅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᓇᓂᑐᐃᓐᓇᖅ ᑲᓇᑕᒥᑦ ᑕᓪᓕᒪᐃᑦ ᐅᑭᐅᑦ ᐃᓗᐊᓂᑦ 

ᐅᑉᓗᒥᒥᑦ ᐱᒋᐊᖅᖢᒍ; 

✓ ᐊᔪᖅᑎᑕᐅᓯᒪᒐᕕᑦ ᐃᓱᒪᐃᑦ ᓈᒻᒫᓂᖏᓐᓂᖓ ᐱᔾᔪᑎᒋᑉᓗᒍ; 

✓ ᑎᒍᔭᐅᓯᒪᒐᕕᑦ ᑎᒍᔭᐅᓯᒪᕝᕕᖕᒥᑦ ᒪᒥᓴᕐᕕᖕᒥᓪᓘᓐᓃᑦ;  

✓ ᖃᐅᔨᓴᐃᔨᐅᒐᕕᑦ ᐅᕝᕙᓘᓐᓃᑦ ᓈᓴᐃᔨᐅᒐᕕᑦ ᕼᐋᒻᓚᒃᑯᓐᓄᑦ ᐅᕝᕙᓘᓐᓃᑦ ᓇᓗᓇᐃᖅᓯᔨ ᐱᓕᕆᔨᒧᑦ 

ᕼᐋᒻᓚᒃᑯᓐᓂᑦ. 

 

ᓇᓂ ᓂᕈᐊᒐᒃᓴᐅᔪᖕᓇᕐᓂᖅ 

 

ᓂᕈᐊᒐᒃᓴᐅᔪᖕᓇᖅᑐᑎᑦ ᐊᑕᐅᓯᕐᒥᑦ ᓄᓇᓕᖕᒥᑐᐃᓐᓇᖅ ᓄᓇᖃᕐᕕᒋᔭᕐᓂᑦ.  ᐊᑐᕆᐊᖃᙱᑎᑕᐅᔪᖅ ᓂᕈᐊᒐᒃᓴᐅᔪᑦ 

commission scolaire francophone du Nunavut-ᑯᓐᓄᑦ. 

 

ᓂᕈᐊᖅᑕᐅᔪᖅ ᓂᕈᐊᒐᒃᓴᑑᓂᖓᓄᑦ 
 

ᓂᕈᐊᒐᒃᓴᑑᓂᖓᓄᑦ ᐃᓕᔭᐅᔪᖅ ᑐᑭᖃᖅᑐᖅ 8 ᐅᖓᑖᓅᖅᑐᓂᒃ ᓂᕈᐊᒐᒃᓴᖅᑕᖃᓚᐅᖏᒻᒪᑦ. 

 

ᓂᕈᐊᒐᒃᓴᐅᑉ ᐃᓱᒪᖓ ᐊᓯᐊᙳᖅᐸᒍ 
 

ᓂᕈᐊᒐᒃᓴᐅᑉ ᐃᓱᒪᖓ ᐊᓯᐊᙳᑐᐃᓐᓇᕆᐊᖃᖅᑐᖅ ᓂᕈᐊᒐᒃᓴᐅᔪᒪᔪᖕᓃᕐᓗᓂ.  ᐲᕐᓂᐊᕐᓗᒍ ᐊᑏᑦ ᓂᕈᐊᕈᑎᒥᑦ, 

ᑎᑎᕋᕐᕕᒋᓗᒍ ᓂᕈᐊᖅᑐᓕᕆᔨ, ᐊᑎᓕᐅᕐᓗᒍ, ᐊᒻᒪᓗ ᑐᓂᓗᒍ 5-ᒧᐊᖅᑳᖅᑎᓐᓇᒍ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ, 

31 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᖓᑕ ᓯᕗᓂᐊᒍᑦ.  ᑎᑎᖅᑲᖅ ᒪᕐᕉᖕᓄᑦ ᓄᓇᓕᖕᒥᐅᓄᑦ 

ᐊᑎᓕᐅᖅᑕᐅᔭᕆᐊᖃᖅᑐᖅᑕᐅᖅ ᐊᒻᒪᓗ ᓱᓕᓂᕋᐅᓯᐅᕐᓗᑎᒃ. 

 

ᓂᕈᐊᒐᒃᓴᖅ ᓂᕈᐊᒐᒃᓴᐅᓂᓂ ᓄᖅᑲᐅᑎᒃᐸᒍ ᑭᒡᓕᒋᔭᐅᔫᑉ ᑐᖔᓂᑦ ᐊᒻᒪᓗ 8-ᓂᒃ ᑐᖔᓂᓘᓐᓃᑦ ᓂᕈᐊᒐᒃᓴᖅᑕᖃᖅᖢᓂ, 

ᐊᓯᖏᑦ ᓂᕈᐊᒐᒃᓴᐅᔪᑦ ᓂᕈᐊᖅᑕᐅᑉᓗᑎᒃ ᐃᓕᔭᐅᓂᒃᑯᑦ, 8 ᐅᖓᑖᓄᑦ ᓂᕈᐊᒐᒃᓴᖅᑕᖃᖅᐸᑦ, ᓂᕈᐊᖅᑎᑦᑎᓂᖅ 

ᑲᔪᓯᑐᐃᓐᓇᕐᓗᓂ.  ᑭᓯᐊᓂ, ᓂᕈᐊᕈᑎᒥᑦ ᐃᓚᐅᔾᔮᙱᑦᑐᖅ ᐊᑎᖓ ᓂᕈᐊᒐᒃᓴᐅᑉ ᓄᖅᑲᓚᐅᖅᑑᑉ. 

 

ᓂᕈᐊᒐᒃᓴᖅ ᓂᕈᐊᒐᒃᓴᐅᓂᓂ ᓄᖅᑲᐅᑎᒃᐸᒍ ᑭᖑᓂᐊᒍᑦ ᑭᒡᓕᒋᔭᐅᔫᑉ, ᐊᑎᖓ ᓂᕈᐊᕈᑎᒦᓐᓂᐊᖅᑐᖅ - 

ᓂᕈᐊᖅᑐᓕᕆᔨᒧᐊᖅᓯᒐᓗᐊᖅᐸᑦ ᐊᑎᓕᐅᖅᓯᒪᔪᒥᒃ ᑎᑎᖅᑲᒥᑦ.  

 
 
ᓂᕈᐊᒐᒃᓴᖅ ᑐᖁᖅᐸᑦ 
 

ᓂᕈᐊᒐᒃᓴᖅ ᑐᖁᒃᐸᑦ ᑭᖑᓂᐊᒍᑦ ᑭᒡᓕᒋᔭᐅᔫᑉ ᓂᕈᐊᒐᒃᓴᙳᕈᒪᔾᔪᑎᒥᒃ ᑐᓯᓯᒪᔭᕆᐊᖃᕐᓂᐅᑉ ᐊᒻᒪᓗ ᓂᕈᐊᕆᐊᖅᑐᕐᕖᑦ 

ᐅᒃᑯᐊᕐᓂᐊᓵᖅᑎᓪᓗᒋᑦ ᓂᕈᐊᕐᓇᐅᑉ ᐅᑉᓗᖓᓂᑦ: 

- ᓂᕈᐊᖅᑎᑦᑎᓂᖅ ᓄᖅᑲᖅᑎᑕᐅᔪᖅ ᓄᓇᓕᖕᒥᑦ, ᐊᒻᒪᓗ 

- ᓄᑖᒥᒃ ᓂᕈᐊᖅᑎᑦᑎᓂᕐᒥᒃ ᐱᕙᓪᓕᐊᓕᖅᖢᑎᒃ ᓄᓇᓕᖕᒧᑦ. 

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓱᕋᒃᑎᕐᓗᓂᒋᑦ ᓄᑕᐅᙱᑦᑐᑦ ᓂᕈᐊᕈᑏᑦ ᓄᑖᒥᒃ ᓂᕈᐊᖅᑎᑦᑎᓂᖃᖁᔭᐅᒃᐸᑦ. 

 

Commission scolaire francophone du Nunavut (CSFN) 
 

CSFN-ᑯᑦ ᐃᓂᖓᑦ ᑎᑭᐅᑎᓯᒪᔪᖅ ᓄᓇᓕᓗᒃᑖᓄᑦ ᓄᓇᕗᒻᒥᑦ.  ᑐᑭᖃᖅᑐᖅ ᓂᕈᐊᖃᑕᐅᓂᖅ ᐊᔪᙱᑦᑐᑦ ᐃᖃᓗᐃᑦ 



ᓯᓚᑖᓂᑦ ᓄᓇᓕᖕᒥᐅᑕᐅᔪᖕᓇᖅᑐᑦ.  CSFN-ᑯᓐᓄᑦ ᓂᕈᐊᖅᑎᑦᑎᓃᑦ ᐊᐅᓚᑕᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᐱᖁᔭᕐᒧᑦ. 

 

ᓂᕈᐊᖃᑕᐅᓂᖅ ᐊᔪᙱᓐᓂᕐᒧᑦ ᐃᓚᒋᔭᐅᔪᖅ ᑎᑎᕋᖅᓯᒪᔪᓂᑦ ᐃᓄᖕᓄᑦ ᓂᕈᐊᒐᒃᓴᐅᔪᒪᔪᓄᑦ 

ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ, ᐃᓄᒃ ᐅᐃ-ᐅᐃ ᐅᖃᐅᓯᖓᓄᑦ ᐱᔪᖕᓇᐅᑎᖃᕆᐊᖃᖅᑐᖅ ᓂᕈᐊᖃᑕᐅᓂᖅ 

ᐊᔪᙱᓐᓂᐊᕐᓗᓂ ᓂᕈᐊᖅᑎᑦᑎᓂᕐᒥᑦ Commission scolaire francophone-ᑯᓐᓄᑦ. 

 

ᐃᓄᐃᑦ ᓂᕈᐊᖃᑕᐅᓂᖅ ᐊᔪᙱᑦᑐᑦ CSFN-ᑯᑦ ᓂᕈᐊᖅᑎᑦᑎᓂᖏᓐᓄᑦ ᐱᔪᖕᓇᐅᑎᖃᖅᑐᑦ ᒪᓕᒃᖢᒍ ᐃᓚᒋᔭᐅᔪᖅ 23 

ᑲᓇᑕᒥᑦ ᒪᓕᒐᐃᑦ ᐱᔪᖕᓇᐅᑎᓄ.  ᑐᑭᐅᔪᖅ "ᐱᔪᖕᓇᐅᑎᓕᒃ" ᐱᔾᔪᑎᖃᖅᑐᖅ ᑲᓇᑕᒥᐅᓄᑦ ᑎᑭᐅᑎᓯᒪᔪᑦ ᐃᓚᖓᓐᓂᑦ 

ᐊᑖᓃᑦᑐᓄᑦ: 

✓ ᐅᖃᐅᓯᑐᖃᕆᖕᒪᒍ ᐅᐃ-ᐅᐃ-ᑎᑐᑦ, ᓯᕗᓪᓕᖅᐹᖅ ᐃᓕᑕᖓ ᐊᒻᒪᓗ ᑐᑭᓯᐊᑉᓗᓂᐅᒃ ᓱᓕ; 

✓ ᐃᓕᓐᓂᐊᓚᐅᕐᒪᑦ ᓄᑕᕋᐅᑉᓗᓂ ᐅᐃ-ᐅᐃ-ᑎᑐᑦ ᐅᖃᓪᓚᖅᑐᓂᑦ ᐃᓕᓐᓂᐊᕐᕕᖕᒥᑦ ᑲᓇᑕᒥᑦ; 

✓ ᐊᖓᔪᖅᑳᖑᖕᒪᑦ (ᒥᐊᓂᖅᓯᔨ) ᓄᑕᕋᕐᒥᑦ ᐃᓕᓐᓂᐊᖅᑎᑕᐅᓯᒪᔪᖅ ᐅᕝᕙᓘᓐᓃᑦ ᐃᓕᓐᓂᐊᖃᑦᑕᖅᑐᒥᒃ 

ᓄᑕᕋᐅᑉᓗᓂ ᐅᕝᕙᓘᓐᓃᑦ ᖁᑦᑎᖕᓂᖅᓴᒥᑦ ᐅᐃ-ᐅᐃ-ᑎᑐᑦ ᐅᖃᓪᓚᖅᑐᓂᑦ ᐃᓕᓐᓂᐊᕐᕕᖕᒥᑦ ᑲᓇᑕᒥᑦ. 

 

ᓄᓇᕗᒻᒥᐅᑕᐃᑦ ᐊᑕᐅᓯᑐᐃᓐᓇᕐᒥᒃ ᓄᓇᓕᖕᒥᑦ ᐃᓕᓐᓂᐊᖅᑐᓕᕆᔨᐊᓛᓄᑦ ᓂᕈᐊᕈᖕᓇᖅᑐᑦ.  ᓄᓇᓕᖕᒥᐅᑦ 

ᐊᑎᓕᐅᖅᑐᑦ ᓂᕈᐊᖃᑕᐅᓂᐊᕐᓗᑎᒃ ᑲᑎᒪᔨᓂᒃ CSFN-ᑯᓐᓄᑦ ᓂᕈᐊᖃᑕᐅᓂᖅ ᐊᔪᕐᓂᐊᖅᑐᑦ ᐊᓯᖏᓐᓄᑦ 

ᐃᓕᓐᓂᐊᖅᑐᓕᕆᔨᐊᓛᖑᔪᓄᑦ. 

 

ᓂᐊᖁᙴᒥᑦ ᐃᓕᓐᓂᐊᖅᑐᓕᕆᔨᐊᓛᒃᑯᑦ 
 

ᐃᓚᒋᔭᐅᓗᓂ ᐊᔪᙱᓐᓂᕐᒧᑦ ᑎᑎᕋᖅᓯᒪᔪᑦ ᑐᕌᖓᑉᓗᑎᒃ ᓂᕈᐊᒐᒃᓴᐅᔪᒪᔪᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ, ᐃᓄᒃ 

ᓂᐊᖁᙴᒥᐅᑕᐅᔭᕆᐊᖃᕐᒥᔪᖅ ᐊᔪᙱᓐᓂᐊᕐᓗᓂ ᓂᕈᐊᒐᒃᓴᐅᓂᖅ ᓂᐊᖁᙴᒥᑦ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ. 

 

ᓂᕈᐊᖃᑕᐅᓂᖅ ᐊᔪᙱᑦᑐᑦ ᓂᐊᖁᙴᒥᐅᑕᐅᔭᕆᐊᖃᖅᑐᖅ ᓂᕈᐊᕐᓂᐊᕐᓗᓂ ᑲᑎᒪᔨᓂᒃ ᓂᐊᖁᙴᒥᑦ 

ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ.   

  
 

ᓂᕈᐊᒐᒃᓴᙳᕈᒪᔾᔪᑎ 
 

ᓂᕈᐊᖅᑎᑦᑎᕙᓚᐅᖅᑐᓂᑦ ᐊᓂᒍᖅᑐᓂᑦ, ᐃᓄᐃᑦ ᑕᑕᑎᕆᔭᕆᐊᖃᖃᑦᑕᓚᐅᖅᑐᑦ ᑎᒃᑯᐊᖅᓯᓂᐊᕐᓗᑎᒃ ᓂᕈᐊᒐᒃᓴᒥᑦ.  

ᒪᓕᒐᐃᑦ ᐊᓯᐊᙳᖅᓯᒪᓕᖅᑐᑦ ᐃᓄᐃᓪᓗ ᑕᑕᑎᕆᔭᕆᐊᖃᑐᐃᓐᓇᓕᖅᑐᑦ ᓂᕈᐊᒐᒃᓴᙳᕈᒪᔾᔪᑎᒥᒃ. 

 

ᓂᕈᐊᒐᒃᓴᙳᕈᒪᔾᔪᑎ ᑕᑕᑎᕆᐊᓕᒃ ᐃᓄᖕᒧᑦ ᑕᑕᑎᖅᑕᐅᖃᑦᑕᖅᑐᖅ ᐅᖃᖅᖢᑎᒃ ᓂᕈᐊᒐᒃᓴᙳᕈᒪᖕᒪᑕ. 

 

ᑕᑕᑎᕐᓂᐊᕐᓗᒍ ᓂᕈᐊᒐᒃᓴᙳᕈᒪᔾᔪᑎ, ᐅᑯᐊ ᑐᑭᓯᐅᒪᔾᔪᑏᑦ ᐱᓯᒪᔭᕆᐊᖃᖅᑕᑎᑦ: 

- ᓂᕈᐊᒐᒃᓴᐅᑉ ᐊᑎᓗᒃᑖᖏᑦ, ᑎᑎᖅᑲᑎᒍᑦ ᐊᒻᒪᓗ ᐊᖏᕐᕋᖓᑕ ᐅᑉᖁᑎᐅᑉ ᑐᕌᕈᑎᖓᑦ, ᐅᖃᓘᑎ, 

ᖃᕆᑕᐅᔭᒃᑯᑦ ᑎᑎᖅᑲᓄᑦ ᑐᕌᕈᑎᖓ, ᐊᓯᖏᓪᓗ ᖃᐅᔨᒋᐊᕐᕕᐅᓂᐊᕐᓗᓂ ᑐᑭᓯᐅᒪᔾᔪᑎᖏᑦ. 

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓈᒻᒪᒋᒃᐸᒍ ᓂᕈᐊᒐᒃᓴᙳᕈᒪᔾᔪᑎ, ᓂᕈᐊᒐᒃᓴᙳᖅᑐᑎᑦ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᕿᐱᓕᒃᐸᒍ ᓂᕈᐊᒐᒃᓴᙳᕈᒪᔾᔪᑎ, ᓂᕈᐊᒐᒃᓴᐅᖏᑦᑐᑎᑦ. 
 

ᑐᓂᐅᑎᒋᓂᐊᕐᓗᒍ ᓂᕈᐊᒐᒃᓴᙳᕈᒪᔾᔪᑎ 

 



ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᑐᑭᓕᐅᑦᑎᐊᖅᓯᒪᔪᖅ ᑐᓂᓯᓂᐊᕐᓗᓂ ᓂᕈᐊᒐᒃᓴᙳᕈᒪᔾᔪᑎᒥᒃ. 

• ᑕᑕᑎᓗᒃᑖᕐᓗᒍ ᐊᒻᒪᓗ ᓇᓚᐅᑦᑎᔪᓂᒃ ᑐᑭᓯᐅᒪᔾᔪᑎᓂᒃ ᐊᑐᕐᓗᓂ: ᑕᑕᑎᕐᓗᒋᑦ ᐊᕕᒃᑐᖅᓯᒪᓂᓗᒃᑖᑦ 

ᑕᑕᑎᕆᐊᓕᖕᒥᑦ.  ᓂᕈᐊᖅᑐᓕᕆᔨᐅᑉ ᐱᔾᔮᙱᑕᖓ ᐃᓚᖏᓐᓂᒃ ᑕᑕᑎᕆᙱᒃᑯᕕᑦ.  

• ᑐᓂᐅᑎᒋᔭᕆᐊᖃᕐᓂᐅᑉ ᑭᒡᓕᖓᑕ ᓯᕗᓂᐊᒍᑦ ᑐᓂᓗᒍ ᐊᓯᐊᙳᖅᑎᕆᔭᕆᐊᖃᕐᓂᕈᕕᑦ. 

• ᓱᓕᕗᖔᕈᑏᑦ ᐊᒻᒪᓗ ᐊᑎᓕᐅᕆᓃᑦ: ᓂᕈᐊᒐᒃᓴᐅᑉ ᐊᑎᓕᐅᕆᐊᖃᖅᑕᖓ ᓂᕈᐊᒐᒃᓴᙳᕈᒪᔾᔪᑎ ᐊᒻᒪᓗ 

ᓯᓕᓂᕋᐅᓯᐅᕐᓗᓂ. 

• ᓂᕈᐊᒐᒃᓴᐅᑉ ᐊᑎᖓ:  

o ᑎᑎᕋᕐᓗᒍ ᐊᑏᑦ ᓂᕈᐊᒐᒃᓴᙳᕈᒪᔾᔪᑎᒧᑦ ᑕᑯᒃᓴᐅᖁᔭᐃᑦ ᓂᕈᐊᕈᑎᒥᑦ ᐊᑐᕐᓗᒍ.  

o ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᑲᔪᖅᑐᐃᑦᑎᐊᖅᑐᑦ ᐊᑐᖅᑕᐅᓂᖓ ᐊᒻᒪᓗ ᒥᐊᓂᕆᓗᒍ ᐃᓄᒃᑎᑐᑦ 

ᐅᖃᐅᓯᖅ.  ᐃᓚᖓ ᐊᑏᑦ ᐃᓄᒃᑐᑦ ᐅᖃᐅᓯᐅᔪᒃᑯᑦ ᓄᓇᓕᖕᓂᑦ ᑎᑎᕋᖅᓯᒪᖁᔭᐅᔪᖅ:  ᐃᓄᒃᑎᑐᑦ 

ᑎᑎᕋᐅᓯᒃᑯᑦ ᓄᓇᓕᓗᒃᑖᓂᑦ ᐃᓚᐅᖏᖦᖢᑎᒃ ᖁᕐᓗᖅᑐᖅ ᐊᒻᒪᓗ ᐃᖃᓗᒃᑑᑦᑎᐊᖅ (ᐃᓚᒋᔭᐅᔪᖅ 

1(2) ᐃᓄᐃᑦ ᐅᖃᐅᓯᖓᑦ ᒥᐊᓂᕆᔭᐅᓂᖓᓄᑦ ᐱᖁᔭᖅ).  ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐃᓕᖕᓂᒃ 

ᐃᑲᔪᕐᓂᖅ ᐊᔪᖅᑐᑦ ᑎᑎᕋᕐᓂᐊᕐᓗᒍ ᐊᑏᑦ ᓇᓕᑐᐃᓐᓇᖏᑦ ᐅᖃᐅᓯᑎᒍᑦ. 

 

ᐆᒃᑑᑎᒋᓗᒍ: ᑎᑎᕋᕈᖕᓂ ᐊᑏᑦ ᐃᓄᒃᑎᑐᑦ ᑎᑎᕋᐅᓯᒃᑯᑦ ᓯᕗᓪᓕᐅᑎᓪᓗᒍ ᐊᒻᒪᓗ ᖃᑉᓗᓈᑎᑐᑦ ᑐᒡᓕᐅᓗᒍ, 

ᐅᕝᕙᓘᓐᓃᑦ ᖃᑉᓗᓈᑎᑐᑦ ᓯᕗᓪᓕᐅᑎᓪᓗᒍ ᐊᒻᒪᓗ ᐃᓄᒃᑎᑐᑦ ᑐᒡᓕᐅᓗᒍ, ᑕᐃᒪᓐᓇ ᑕᑯᒃᓴᐅᓂᐊᖅᑐᖅ ᓂᕈᐊᕈᑎᒥᑦ. 

 

ᖃᑯᒍ ᑐᓂᐅᑎᒋᔭᕆᐊᖃᕐᓂᖅ  
 

ᑐᓂᐅᑎᒋᓗᒍ ᖃᖓᒃᑯᑐᐃᓐᓇᖅ ᐊᑯᓐᓂᖓᓂᑦ 35 ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂ - ᐊᒻᒪᓗ 2-ᒥᑦ 

ᐅᑉᓗᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ, 31 ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᓂᑦ.  ᐅᑕᖅᑭᙱᓪᓗᑎᑦ 

ᐅᒃᑯᐊᕐᕕᒃᓴᖓᓄᑦ ᑭᒡᓕᒋᔭᐅᔪᒧᑦ ᑎᑭᐅᑎᓕᕈᕕᑦ! 

 

ᓂᕈᐊᒐᒃᓴᙳᕈᒪᔾᔪᑎ ᑕᑕᑎᕆᐊᓕᒃ ᐱᐊᓂᑦᑎᐊᖅᓯᒪᔭᕆᐊᖃᖅᑐᖅ ᐊᒻᒪᓗ ᑕᑕᑎᑦᑎᓗᒃᑖᖅᓯᒪᓗᒍ ᑕᐃᑲᓂ ᐅᑉᓗᕐᒥᑦ 

ᐊᒻᒪᓗ ᖃᐅᔨᓴᐅᑎ ᒪᓕᒡᓗᒍ.  ᐃᓄᒃ ᑐᓂᓯᓯᒪᓕᖅᐸᑦ ᓂᕈᐊᒐᒃᓴᙳᕈᒪᔾᔪᑎᒥᒃ, ᑭᓇᑐᐃᓐᓇᕐᒧᑦ ᐃᓄᖕᒧᑦ 

ᑕᑯᔭᐅᔪᖕᓇᖅᑐᖅ ᐱᓗᓂᓗ ᑐᑭᓯᐅᒪᔾᒐᔪᑎᓂᒃ. 

 

ᓇᒧᑦ ᑐᓂᐅᑎᒋᓗᒍ  

 

ᑐᓂᓗᒍ ᓂᕈᐊᖅᑐᓕᕆᔨᒧᑦ ᐅᕝᕙᓘᓐᓃᑦ ᑎᓕᓯᒪᔭᖓᓄᑦ ᓄᓇᓕᖕᓄᑦ. 

 

ᓂᕈᐊᖅᑐᓕᕆᔨ ᐅᕝᕙᓘᓐᓃᑦ ᑎᓕᓯᒪᔭᖓ ᐱᓗᓂᐅᒃ ᓂᕈᐊᒐᒃᓴᙳᕈᒪᔾᔪᑎ ᕿᒥᕐᕈᓗᒍᓗ.  ᐱᖓᓱᓂᒃ 

ᖃᓄᐃᖓᓕᕐᓂᖃᕈᖕᓇᖅᑐᖅ: 

 

- ᓂᕈᐊᖅᑐᓕᕆᔨᐅᑉ ᓈᒻᒪᒋᓗᓂᐅᒃ ᓂᕈᐊᒐᒃᓴᙳᕈᒪᔾᔪᑎ. 

- ᓂᕈᐊᖅᑐᓕᕆᔨᐅᑉ ᕿᐱᓗᒡᓗᓂᐅᒃ ᓂᕈᐊᒐᒃᓴᙳᕈᒪᔾᔪᑎ. 

- ᓂᕈᐊᖅᑐᓕᕆᔨᐅᑉ ᓈᒻᒪᒋᓗᓂᐅᒃ ᓂᕈᐊᒐᒃᓴᙳᕈᒪᔾᔪᑎ ᑭᓯᐊᓂ ᖃᐅᔨᒃᑲᐃᓗᓂ ᐸᓴᒍᓱᖕᒪᑦ ᓂᕈᐊᒐᒃᓴᖅ 

ᓂᕈᐊᒐᒃᓴᐅᓂᖅ ᐊᔪᕐᒪᑦ, ᑭᓯᒥ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓ ᐃᓱᒪᓕᐅᕈᑎᒋᔪᖕᓇᖅᑕᖓ. 

 

ᓂᕈᐊᖅᑐᓕᕆᔨᐅᑉ ᓈᒻᒪᒋᒃᐸᒍ ᓂᕈᐊᒐᒃᓴᙳᕈᒪᔾᔪᑎ 

 

ᓂᕈᐊᖅᑐᓕᕆᔨᐅᑉ ᓈᒻᒪᒋᓂᐊᖅᑕᖓ ᓂᕈᐊᒐᒃᓴᙳᕈᒪᔾᔪᑎ ᐃᒪᓐᓇᐃᑉᐸᑦ: 

 

- ᓇᓗᓇᙱᒻᒪᑦ ᓂᕈᐊᒐᒃᓴᐅᔪᖕᓇᕋᕕᑦ. 



- ᑕᑕᑎᑦᑎᐊᕋᖕᓂ ᓂᕈᐊᒐᒃᓴᙳᕈᒪᔾᔪᑎ ᐅᕝᕙᓘᓐᓃᑦ ᐱᕕᖃᕋᕕᑦ ᑭᒡᓕᒋᔭᐅᔪᒧᐊᖅᑳᖅᑎᓐᓇᒍ 

ᑐᓂᓯᓯᒪᔭᕆᐊᖃᕐᓂᖅ ᓂᕈᐊᒐᒃᓴᙳᕈᒪᔾᔪᑎᒥᒃ ᐋᖅᑭᒋᐊᕐᓂᐊᕐᓗᒍ ᐅᕝᕙᓘᓐᓃᑦ ᐊᓯᐊᙳᕐᓂᐊᕐᓗᒍ. 

- ᑐᓂᐅᑎᒋᒐᖕᓂᖅ ᓯᕗᓂᐊᒍᑦ ᑭᒡᓕᒋᔭᐅᔫᑉ ᑐᓂᓯᓯᒪᔭᕆᐊᖃᕐᓂᕐᒧᑦ. 

 

ᓂᕈᐊᖅᑐᓕᕆᔨᐅᑉ ᓈᒻᒪᒋᒃᐸᒍ ᓂᕈᐊᒐᒃᓴᙳᕈᒪᔾᔪᑎ, ᓂᕈᐊᒐᒃᓴᒧᑦ ᑐᓂᓯᓂᐊᖅᑐᖅ ᓇᓗᓇᐃᒃᑯᑕᕐᒥᒃ ᐅᖃᖅᓯᒪᔪᖅ 

ᓂᕈᐊᒐᒃᓴᐅᓂᖅ ᐊᔪᙱᓐᓇᕕᑦ. 

ᓂᕈᐊᒐᒃᓴᐅᑉᓗᑎᑦ, ᐱᓂᐊᖅᑐᑎᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᑲᑎᓯᒪᔪᓂᒃ ᑎᑎᖅᑲᐅᑎᓂᒃ. 

 

ᓂᕈᐊᒐᒃᓴᒧᐊᖅᑕᐅᔪᑦ ᑲᑎᓯᒪᔪᓂᒃ ᑎᑎᖅᑲᐅᑎᓂᑦ ᐃᓚᐅᔪᑦ: 

- ᒪᓕᒃᑕᐅᔪᒃᓴᖅ ᓂᕈᐊᒐᒃᓴᓄᑦ, ᐃᓚᐅᑉᓗᑎᒃ ᐊᔾᔨᖏᑦ ᐱᒻᒪᕆᐅᔪᑦ ᑕᑕᑎᕆᐊᓖᑦ. 

- ᒪᓕᒃᑕᐅᔪᒃᓴᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ - ᓇᐃᓈᖅᓯᒪᔪᖅ. 

- ᐊᑐᖅᑕᐅᓂᖏᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᑦ ᑕᑕᑎᕆᐊᓕᒃ. 

- ᐊᖏᕈᑕᐅᔪᓄᑦ ᑕᑕᑎᕆᐊᓖᑦ ᐊᒻᒪᓗ ᖃᓄᐃᓕᐅᖁᔭᐅᓂᕐᒧᑦ ᐊᑐᖅᑕᐅᔪᒃᓴᐃᑦ ᓂᕈᐊᒐᒃᓴᐃᑦ 

ᑭᒡᒐᖅᑐᖅᑎᖏᓐᓄᑦ ᓂᕈᐊᕆᐊᖅᑐᕐᕕᖕᒦᑎᓪᓗᒋᑦ. 

- ᐊᑎᓕᐅᕆᐊᓕᒃ ᐊᓕᓚᔪᖅ ᓇᓗᓇᐃᕐᓗᑎᑦ ᐱᒐᒃᑎᒃ ᑲᑎᑎᓯᒪᔪᑦ. 

- ᖃᐅᔨᒋᐊᕐᕕᐅᔪᖕᓇᕐᓂᖏᓐᓄᑦ ᑐᑭᓯᐅᒪᔾᔪᑎᖏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᑲᔪᖅᑕᐅᔪᒪᒍᕕᑦ 

ᓱᓇᑐᐃᓐᓇᕐᓄᑦ ᐊᐱᖅᑯᑎᒋᔭᕐᓄᑦ. 

 
ᓂᕈᐊᖅᑐᓕᕆᔨᐅᑉ ᕿᐱᓗᒃᐸᒍ ᓂᕈᐊᒐᒃᓴᙳᕈᒪᔾᔪᑎ 

 

ᓂᕈᐊᖅᑐᓕᕆᔨᐅᑉ ᕿᐱᓗᖕᓂᐊᖅᑕᖓ ᓂᕈᐊᒐᒃᓴᙳᕈᒪᔾᔪᑎ ᐃᒪᓐᓇᐃᑉᐸᑦ: 

• ᓂᕈᐊᒐᒃᓴᙳᕈᒪᔾᔪᑎ ᑕᑕᑎᑦᑎᐊᖅᓯᒪᙱᒻᒪᑦ ᐅᕝᕙᓘᓐᓃᑦ ᑭᖑᕙᖅᖢᓂ ᐊᒡᔭᖅᑕᐅᖕᒪᑦ, 

• ᐃᓄᒃ ᐊᑕᐅᓯᐅᖏᑦᑐᒥᑦ ᓄᓇᓕᖕᒥᑦ ᓂᕈᐊᒐᒃᓴᙳᕐᒪᑦ, ᐅᕝᕙᓘᓐᓃᑦ 

• ᐃᓄᒃ ᓂᕈᐊᒐᒃᓴᐅᓂᖅ ᐊᔪᕐᒪᑦ. 

 

ᓂᕈᐊᖅᑐᓕᕆᔨᐅᑉ ᕿᐱᓗᒃᐸᒍ ᓂᕈᐊᒐᒃᓴᙳᕈᒪᔾᔪᑎ ᑕᑕᑎᑦᑎᐊᖅᓯᒪᙱᓐᓂᖓᓄᑦ, ᓂᕈᐊᒐᒃᓴᐅᑉ 

ᐋᖅᑭᒋᐊᕈᖕᓇᖅᑕᖓ, ᑕᑕᑎᑦᑎᐊᕐᓗᓂᐅᒃ ᐅᕝᕙᓘᓐᓃᑦ ᐊᓯᐊᓂᒃ ᓂᕈᐊᒐᒃᓴᙳᕈᒪᔾᔪᑎᒥᒃ ᐱᓗᓂ ᓯᕗᓂᐊᒍᑦ 

ᐅᒃᑯᐊᕐᕕᐅᑉ ᓂᕈᐊᒐᒃᓴᙳᕈᒪᔾᔪᑏᑦ ᑐᓂᔭᐅᔭᓯᒪᔭᕆᐊᖃᕐᓂᖏᓐᓄᑦ. 

 

ᓂᕈᐊᖅᑐᓕᕆᔨᐅᑉ ᓈᒻᒪᒋᒃᐸᒍ ᓂᕈᐊᒐᒃᓴᙳᕈᒪᔾᔪᑎ, ᑭᓯᐊᓂ ᖃᐅᔨᒃᑲᐃᔾᔪᑎᒥᒃ ᑐᓂᓯᑉᓗᓂ 

 

ᓂᕈᐊᖅᑐᓕᕆᔨ ᐸᓴᒍᓱᑐᐃᓐᓇᕆᐊᖃᖅᑐᖅ ᐃᓄᒃ ᓂᕈᐊᒐᒃᓴᐅᓂᖅ ᐊᔪᕐᒪᑦ ᐱᔾᔪᑎᖃᖅᖢᓂ, ᑭᓯᒥ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑕ ᐃᓱᒪᓕᐅᕈᑎᒋᔪᖕᓇᖅᑕᖓᓂᑦ.  ᑕᐃᒪᓐᓇᐃᑉᐸᑦ, ᓂᕈᐊᖅᑐᓕᕆᔨᐅᑉ ᓈᒻᒪᒋᓗᓂᐅᒃ 

ᓂᕈᐊᒐᒃᓴᙳᕈᒪᔾᔪᑎ ᐊᒻᒪᓗ ᑐᓂᓗᓂᑎᑦ ᖃᐅᔨᒃᑲᐅᑎᒥᒃ ᐅᖃᖅᓯᒪᔪᒥᒃ ᓲᖅ ᐸᓴᒍᓱᖕᒪᖔᑦ ᓂᕈᐊᒐᒃᓴᐅᓂᖅ ᐊᔪᕋᕕᑦ.  

ᖃᐅᔨᒃᑲᐃᔾᔪᑎ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᐊᖅᖢᓂ, ᕿᒥᕐᕈᓂᐊᕐᓗᓂᒋᑦ ᑐᑭᓯᐅᒪᔾᔪᑏᑦ ᐊᒻᒪᓗ 

ᐃᓱᒪᓕᐅᕈᑎᒋᓗᓂᐅᒃ. 

 

ᐃᓕᖕᓂᒃ ᓂᕈᐊᒐᒃᓴᐅᓂᖅ ᐊᔪᙱᓐᓇᓱᒋᒍᕕᑦ ᓱᓕ, ᒫᓐᓇᑲᐅᑎᒋ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 

ᐅᖃᐅᑎᔭᕆᐊᖃᖅᑕᐃᑦ ᓲᖅ ᐊᔪᙱᓐᓇᓱᒋᖕᒪᖔᖅᐱᑦ - ᑎᑎᕋᖅᓯᒪᓗᒍ - ᐊᒻᒪᓗ ᐱᔾᔪᑕᐅᔪᓂᒃ ᓇᓗᓇᙱᔾᔪᑎᓂᒃ 

ᑐᓂᓗᒍ.  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓ ᐃᓱᒪᓕᐅᕈᑎᒋᓗᓂᐅᒃ ᒪᕐᕉᒃ ᐅᑉᓘᒃ ᐃᓗᐊᓂᑦ ᐅᒃᑯᐊᖅᑳᖅᑎᓪᓗᒋᑦ 

ᓂᕈᐊᒐᒃᓴᙳᕈᒪᔾᔪᑎᓂᒃ ᑐᓂᓯᔭᕆᐊᖃᕐᓂᕐᒧᑦ ᐊᒻᒪᓗ ᖃᐅᔨᒃᑲᐅᑎᒥᒃ ᑐᓂᓗᓂᑎᑦ ᐃᓱᒪᓕᐊᖓᓂᑦ. 

 

ᐆᒃᑐᒃᑲᓐᓂᕐᓂᖅ  

 



ᐊᖏᙱᒃᑯᕕᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐃᓱᒪᓕᐊᖓᓄᑦ, ᑐᒃᓯᕋᐅᓯᐅᕈᖕᓇᖅᑐᑎᑦ ᐃᖅᑲᖅᑐᐃᕝᕕᖕᒧᑦ 7 

ᐅᑉᓗᐃᑦ ᐃᓗᐊᓂᑦ ᑕᐃᒪᙵᑦ ᐃᓱᒪᓕᐊᕆᖕᒪᒍ ᕿᒥᕐᕈᓂᐊᕐᓗᒍ ᐃᓱᒪᓕᐊᖓ.  ᐃᖅᑲᖅᑐᐃᔨᐅᑉ ᑐᓵᓗᓂᐅᒃ ᐊᒻᒪᓗ 

ᐃᓱᒪᓕᐅᕈᑎᒋᑲᐅᑎᒋᒋᐊᕐᓗᓂᐅᒃ. 

 

ᓂᕈᐊᖅᑎᑦᑎᓂᖅ ᑲᔪᓯᓗᓂ ᐃᓚᐅᖏᓪᓗᑎᑦ ᓂᕈᐊᒐᒃᓴᐅᓗᑎᑦ, ᑭᓯᐊᓂ ᐃᖅᑲᖅᑐᐃᕝᕕᒃ ᐃᓱᒪᓕᐅᖅᐸᑦ ᓂᕈᐊᒐᒃᓴᐅᓂᖅ 

ᐊᔪᙱᓐᓇᕕᑦ ᐊᒻᒪᓗ ᓄᑖᒥᒃ ᓂᕈᐊᖅᑎᑦᑎᓂᖃᖁᔨᓗᓂ. 

 
 

ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᑦ ᐊᒻᒪᓗ ᒥᐊᓂᖅᓯᓂᖅ 
 

ᖃᐅᔨᒪᔪᒍᑦ ᑕᑎᖃᕐᓂᕆᔭᐃᑦ ᐊᒻᒪᓗ ᐅᒃᐱᕈᓱᖕᓂᕆᔭᐃᑦ ᐅᕙᑉᑎᖕᓂᑦ ᐊᑐᖅᑐᖅ ᐊᖏᖓᔪᒥᒃ ᖃᓄᖅ 

ᑲᒪᒋᖃᑦᑕᕐᒪᖔᑉᑎᒍᑦ ᓇᖕᒥᓂᖅ ᐃᓄᖕᒧᑦ ᑐᑭᓯᐅᒪᔾᔪᑎᖏᑦ.  ᐃᓄᓗᒃᑖᓂᒃ ᑲᒪᖃᑦᑕᖅᖢᑎᒃ ᑎᒥᐅᔪᑦ ᓲᕐᓗ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐱᔪᖕᓇᖅᑎᑦᑎᓂᖃᖅᑐᑦ ᐃᓄᖕᓂᒃ ᑐᓂᓯᓗᑎᒃ ᓇᖕᒥᓂᖅ ᐃᓅᑉ ᑐᑭᓯᐅᒪᔾᔪᑎᖏᓐᓂᒃ, 

ᒪᓕᒐᓕᕆᓂᕐᒧᑦ ᐊᒻᒪᓗ ᐱᑦᑎᐊᕐᓂᑯᑦ ᐱᔭᒃᓴᐅᑎᖃᕐᒥᔪᒍᑦ ᑲᒪᒋᓂᐊᕐᓗᒋᑦ ᑕᒪᒃᑯᐊ ᑐᑭᓯᐅᒪᔾᔪᑏᑦ. 

 

ᒥᐊᓂᕆᑦᑎᐊᕐᓂᐊᕐᓗᒋᑦ ᐱᔭᒃᓴᐅᑎᖃᖅᑐᑦ ᓇᖕᒥᓂᖅ ᐃᓅᑉ ᑐᑭᓯᐅᒪᔾᔪᑎᖏᓐᓂᒃ ᑕᑎᖃᕐᕕᐅᔾᔪᑎᒋᑉᓗᑎᒍᑦ. 

 

ᖃᐅᔨᒃᑲᓐᓂᕈᒪᒍᕕᑦ ᑐᑭᓯᐅᒪᔾᔪᑎᓂᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᓂᕐᒧᑦ 

ᐊᑐᐊᒐᖏᓐᓂᒃ, ᖃᐅᔨᒋᐊᕐᕕᒋᓗᒍ ᐊᖓᔪᖅᑳᖅ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᔨ ᐅᕙᓂ 

privacy@elections.nu.ca ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑕᑯᔭᐅᒋᐊᖅᑕᕐᕕᖓᓐᓄᐊᕐᓗᑎᓪᓘᓐᓃᑦ 

elections.nu.ca/privacy. 

 

ᓂᕈᐊᒐᒃᓴᖅ ᐊᑐᖅᑎᓪᓗᒍ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᐊᑐᐊᒐᖅ: ᓂᕈᐊᒐᒃᓴᖅ ᐊᑎᓕᐅᖃᑦᑕᖅᑐᖅ 

ᐱᓂᐊᕐᓂᕋᐅᑎᒥᒃ ᐃᒃᐱᒍᓱᒡᕕᒋᓂᐊᕐᓗᓂᒋᑦ ᓂᕈᐊᕈᖕᓇᖅᑐᑦ ᐊᑎᖏᑦ, ᐊᒻᒪᓗ ᓂᕈᐊᖅᑎᑦᑎᓂᕐᒧᑦ ᑐᕌᖓᔪᓄᑐᐃᓐᓇᖅ 

ᐊᑐᖅᑕᒃᓴᕆᔭᖏᑦ.  ᓂᕈᐊᒐᒃᓴᐅᑉ ᑲᒪᔭᒋᔭᕆᐊᖃᕐᒥᔭᖓ ᑭᑐᓗᒃᑖᑦ ᐱᓕᕆᔪᑦ ᓂᕈᐊᒐᒃᓴᐅᓂᖓᓄᑦ 

ᐃᒃᐱᒍᓱᒡᕕᖃᕐᓗᑎᒃᑕᐅᖅ ᐊᑐᐊᒐᕐᒥᒃ.  ᓂᕈᐊᒐᒃᓴᐅᑉ ᐅᑎᖅᑎᑦᑕᕆᐊᖃᖅᑕᖏᑦ ᐅᕝᕙᓘᓐᓃᑦ ᓱᕋᒡᓗᒋᑦ ᑕᒪᓗᒃᑖᖅ 

ᓂᕈᐊᕈᖕᓇᖅᑐᑦ ᐊᑎᖏᑦ ᐃᓱᓕᑉᐸᑕ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ. 

 
ᐃᓄᓗᒃᑖᓄᑦ ᑎᑎᖅᑲᐅᑎ 

 

ᑕᒪᕐᒥᑦ ᓂᕈᐊᒐᒃᓴᙳᕈᒪᔾᔪᑏᑦ ᐃᓄᓗᒃᑖᓄᑦ ᑎᑎᖅᑲᐅᑎᐅᔪᑦ. 

 

ᐅᑯᐊ ᐃᓄᓗᒃᑖᓄᑦ ᑎᑎᖅᑲᐅᑎᐅᔪᑦ ᐊᒻᒪᓗ ᑕᑯᔭᐅᔪᖕᓇᖅᑐᑦ ᑭᓇᑐᐃᓐᓇᕐᒧᑦ ᑕᑯᔪᒪᔪᓄᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑕ ᑎᑎᕋᕐᕕᖓᓂᑦ ᐱᓕᕆᓐᓇᐅᑎᓪᓗᒍ: 

- ᐅᓂᑉᑳᓗᒃᑖᑦ ᑎᑎᖅᑲᐃᓪᓘᓐᓃᑦ ᐱᔾᔪᑎᖃᖅᑐᑦ ᓂᕈᐊᖅᑎᑦᑎᓂᕐᒥᑦ, ᑭᓯᐊᓂ ᐃᓚᐅᖏᑦᑐᑦ ᑎᑎᖅᑲᐅᑏᑦ 

ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓂᒃ ᐱᔭᐅᔪᑦ; 

- ᖃᓄᐃᓕᐅᖁᔨᓂᓗᒃᑖᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓂᙶᖅᑐᑦ ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᐱᖁᔭᖅ; 

- ᑕᒪᕐᒥᒃ ᐃᓱᒪᓕᐅᕈᑎᒋᔭᖏᑦ ᐊᒻᒪᓗ ᖃᓄᐃᓕᐅᖁᔨᓂᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐱᔾᔪᑎᖃᖅᑐᑦ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ, ᐊᒻᒪᓗ 

- ᑕᒪᕐᒥᒃ ᑎᑎᖅᑲᐅᑎᓗᒃᑖᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᔾᔪᑎᖃᖅᑐᓂᒃ 

ᓱᓇᑐᐃᓐᓇᕐᒧᑦ ᓂᕈᐊᖅᑎᑦᑎᓂᕐᒥᑦ. 

 

ᑐᒃᓯᕋᕐᓗᓂ ᐱᔪᒪᓗᓂ ᑎᑎᖅᑲᐅᑎᓂᒃ 

mailto:privacy@elections.nu.ca


 

ᑭᓇᑐᐃᓐᓇᖅ ᑐᒃᓯᕋᕈᖕᓇᖅᑐᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓂᑦ ᓱᓇᑐᐃᓐᓇᕐᓂᒃ ᑎᑎᖅᑲᐅᑎᓂᒃ ᐃᓄᓗᒃᑖᓄᑦ 

ᑎᑎᖅᑲᐅᑎᐅᖏᑦᑐᓂᒃ ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ  . 

 

 
ᓂᕈᐊᕐᓇᐅᑉ ᐅᑉᓗᖓ 
 

ᓂᕈᐊᕐᓇᐅᑉ ᐅᑉᓗᖓᓂᑦ, ᓂᕈᐊᕆᐊᖅᑐᕐᕖᑦ ᐅᒃᑯᐃᖓᖃᑦᑕᖅᑐᑦ 9-ᒥᑦ ᐅᑉᓛᒃᑯᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ 

ᖃᐅᔨᓴsᑎᖓ ᒪᓕᒃᖢᒍ. 

 

ᓂᕈᐊᕆᐊᖅᑐᕐᕕᖕᓃᓪᓗᑎᒃ ᑭᓯᒥ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐊᑐᕈᖕᓇᖅᑐᑦ ᐅᖃᓘᑎᐊᓛᓂᒃ, ᐊᔾᔨᓕᐅᕈᑎᓂᒃ, 

ᐊᓯᖏᓐᓂᒡᓗ ᑐᓴᖅᑎᑦᑎᔾᔪᑕᐅᔪᖕᓇᖅᑐᑦ ᐊᑐᖅᑕᐅᖃᑦᑕᖅᑐᓂᒃ.  ᑭᓇᑐᐃᓐᓇᖅ ᓯᐊᕉᑎᕋᓗᖕᓂᑦ ᐊᓯᖏᓐᓂᒡᓘᓐᓃᑦ 

ᓂᕈᐊᒐᒃᓴᐅᓂᖓᓄᑦ ᐱᔫᒥᓵᕆᔾᔪᑕᐅᔪᓂᒃ ᐊᑐᕆᐊᖃᙱᑦᑐᑦ ᓂᕈᐊᕆᐊᖅᑐᕐᕕᖕᒥᑦ. 

 

 

ᓂᕈᐊᒐᒃᓴᐅᑉ ᑭᒡᒐᖅᑐᖅᑎᖓ ᓂᕈᐊᕆᐊᖅᑐᕐᕕᖕᒥᑦ 

 

ᐊᑐᓂ ᓂᕈᐊᒐᒃᓴᐃᑦ ᐊᑕᐅᓯᕐᒥᒃ ᑭᒡᒐᖅᑐᖅᑎᖃᕈᖕᓇᖅᑎᑕᐅᔪᑦ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ, ᑭᓯᐊᓂ ᐃᖕᒥᓂᒃ 

ᓂᕈᐊᒐᒃᓴᖅ ᓂᕈᐊᕆᐊᖅᑐᕐᕕᖕᒦᑉᐸᑦ.  ᓇᓕᑐᐃᓐᓇᖏᑦ ᓂᕈᐊᒐᒃᓴᖅ ᑭᒡᒐᖅᑐᖅᑎᖓᓘᓐᓃᑦ 

ᓂᕈᐊᕆᐊᖅᑐᕐᕕᖕᒦᑦᑐᖕᓇᖅᑐᖅ, ᑕᒪᕐᒥᒃ ᓂᕈᐊᕆᐊᖅᑐᕐᕕᖕᒦᓐᓂᖅ ᐊᔪᖅᑐᑦ. 

 

ᐊᖏᕐᓂᖓᓄᑦ ᑕᑕᑎᕆᐊᓕᒃ  

 

ᐊᑐᓂ ᓂᕈᐊᒐᒃᓴᓄᑦ ᑭᒡᒐᖅᑐᖅᑎᐅᔪᑦ ᐊᑎᓕᐅᕆᐊᖃᖅᑐᑦ ᐊᖏᕐᓂᖓᓄᑦ ᑕᑕᑎᕆᐊᓕᖕᒥᑦ.  ᓂᕈᐊᒐᒃᓴᐅᑉ 

ᑭᒡᒐᖅᑐᖅᑎᖓ ᓂᕈᐊᕆᐊᖅᑐᕐᕕᖕᒧᐊᓵᖅᐸᑦ ᑐᓂᓗᒍ ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ ᐊᒻᒪᓗ ᓱᓕᓂᕋᐅᓯᐅᕐᓗᓂ. 

 

ᒪᓕᒐᐃᑦ ᓂᕈᐊᖅᑎᓪᓗᒋᑦ 

  

ᓂᕈᐊᒐᒃᓴᖅ ᑭᒡᒐᖅᑐᖅᑎᖓᓘᓐᓃᑦ ᑕᐅᑐᒍᖕᓇᖅᑐᑦ ᖃᓄᐃᓕᐅᕐᓂᐅᔪᓂᒃ ᓂᕈᐊᖅᑎᓪᓗᒋᑦ.  ᐃᒪᓐᓇᐃᓪᓗᑎᒃ: 

- ᐃᒃᐱᒍᓱᒡᕕᒋᓂᖃᐃᓐᓇᕐᓗᒋᑦ ᐊᒻᒪᓗ ᐊᒡᕙᐃᖅᓯᒪᓗᑎᒃ ᓂᕈᐊᖅᑎᓂᑦ ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓂᑦ. 

- ᓂᕈᐊᖅᑎᓪᓗᒋᑦ ᑐᑭᓯᐅᒪᔾᔪᑎᓂᒃ ᐱᔪᖕᓇᖅᑐᑦ ᓂᕈᐊᕆᐊᖅᑐᖅᑐᑦ ᒥᒃᓵᓄᑦ ᑎᑎᕋᕐᕕᖕᒥᑦ ᐊᒻᒪᓗ ᐊᓯᒥᓄᑦ 

ᑐᓂᓗᒋᑦ.  

- ᓂᕈᐊᕆᐊᖅᑐᕐᕕᖕᒥᑦ ᐊᓂᔭᕆᐊᖃᖅᑐᑦ ᑭᓇᑐᐃᓐᓇᕐᒧᑦ ᐅᖃᓗᒡᕕᐅᒃᐸᑕ ᐅᕝᕙᓘᓐᓃᑦ ᐅᖃᓗᖕᓂᐊᖅᐸᑕ 

ᐅᕝᕙᓘᓐᓃᑦ ᐅᖃᓘᑎᐊᓛᒃᑯᑦ ᑎᑎᕋᕐᕕᒋᓂᐊᕐᓗᒋᑦ ᑐᑭᓯᐅᒪᔾᔪᑎᓂᒃ ᑐᓂᓯᓂᐊᕐᓗᑎᒃ. 

- ᓂᕈᐊᕆᐊᖅᑐᕐᕕᖕᒧᐊᕈᖕᓇᖅᑐᑦ 15 ᒥᓂᑦ ᓯᕗᓂᐊᒍᑦ ᐅᒃᑯᐃᕐᕕᒃᓵᑕ ᓂᕈᐊᕆᐊᖅᑐᕐᕕᐅᑉ, ᑕᐅᑐᒡᓗᒋᑦ 

ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᓂᕈᐊᕈᑎᓂᒃ ᓈᓴᐃᑎᓪᓗᒋᑦ ᐊᒻᒪᓗ ᐊᑎᓕᐅᕈᓯᖏᓐᓂᒃ ᑎᑎᕋᖅᑎᓪᓗᒋᑦ 

ᐊᓯᖏᓐᓄᓪᓗ ᐊᑐᖅᑕᐅᔪᑦ ᐊᓕᓚᔪᓂᒃ. 

- ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᒃᑲᓗᐊᖅᐸᑦ, ᓂᕈᐊᖅᑎ ᖃᐅᔨᒪᙱᑉᐸᒍ ᑭᓇᐅᓂᖓ 

ᐊᐱᖅᑯᑎᒋᔪᖕᓇᖅᑕᖓ. 

  

ᓈᓴᖅᑕᐅᑎᓪᓗᒋᑦ ᓂᕈᐊᕈᑏᑦ 

 



 ᓂᕈᐊᒐᒃᓴᖅ ᑭᒡᒐᖅᑐᖅᑎᖓᓘᓐᓃᑦ ᑕᐅᑐᒍᖕᓇᖅᑐᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᐃᑎᓪᓗᒍ ᓂᕈᐊᕈᑎᓂᒃ.  

ᒪᓕᒋᐊᖃᖅᑐᑦ ᐅᑯᓂᙵᑦ ᒪᓕᒐᓂᒃ: 

- ᑕᐅᑐᒡᓗᓂ ᐊᒻᒪᓗ ᓈᓴᐃᖃᑕᐅᑐᐃᓐᓇᕐᓗᓂ - ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᑭᓯᒥ ᑲᒪᒋᖃᑦᑕᖅᑕᖏᑦ 

ᓂᕈᐊᕈᑕᐅᔪᑦ. 

- ᓈᓴᐃᔪᓃᑉᐸᑦ ᑕᐃᑲᓃᓪᓗᓂ ᑭᓯᐊᓂ ᐱᐊᓂᒃᐸᑕ.  ᐅᖃᓗᒃᑕᐃᓕᓗᑎᑦ ᐅᖃᓗᒡᕕᐅᑦᑕᐃᓕᓗᑎᓪᓘᓐᓃᑦ 

ᐅᕝᕙᓘᓐᓃᑦ ᐅᖃᓘᑎᐊᓛᒃᑯᑦ ᑎᑎᕋᕐᓗᑎᑦ ᑭᓯᐊᓂ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᐊᐅᓪᓚᖅᑎᐊᓂᒃᐸᖏᑦ 

ᓂᕈᐊᕐᓂᐅᖅᑲᐅᔪᒧᑦ ᖃᓄᐃᖓᓂᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

- ᐊᖏᖃᑎᒋᙱᒃᑯᖕᓂ ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᓈᓴᖃᑕᐅᔭᖏᑦ ᐅᕝᕙᓘᓐᓃᑦ ᓈᓴᖃᑕᐅᖏᑕᖏᑦ 

ᓂᕈᐊᕈᑕᐅᔪᑦ, ᐅᖃᐅᑎᓗᒋᑦ ᓲᖅ ᐊᖏᖃᑎᒋᙱᒻᒪᖔᕐᓂ.  ᓂᕈᐊᖅᑐᓕᕆᔨᐅᑉ ᑐᖏᓕᖓᑕ 

ᑎᑎᕋᐅᓯᕆᓂᐊᖅᑕᖓ ᓈᒻᒪᒋᙱᑕᐃᑦ ᓂᕈᐊᖅᑎᓂᒃ ᓂᕈᐊᖅᑎᓪᓗᒋᑦ ᑎᑎᕋᕐᕕᖕᒧᑦ ᐃᓱᒪᓕᐅᕐᓗᓂᓗ 

ᓈᓴᖃᑕᐅᓂᐊᕐᒪᖔᒍ ᓈᓴᖃᑕᐅᔾᔮᙱᒻᒪᖔᒍᓘᓐᓃᑦ.  ᓈᒻᒪᒋᔭᕆᐊᖃᖅᑕᐃᑦ ᐃᓱᒪᓕᐊᖓ. 

- ᓈᓴᖅᑕᐅᕌᓂᒃᐸᑕ ᓂᕈᐊᕈᑕᐅᖅᑲᐅᔪᑦ, ᐊᔾᔨᖓᓂᒃ ᓂᕈᐊᕈᑕᐅᔪᑦ ᖃᓄᐃᖓᓂᖏᓐᓄᑦ ᑎᑎᖅᑲᒥᒃ ᐱᓗᑎᑦ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓂᑦ.  ᑎᑎᖅᑲᕐᒥᑦ ᑕᑯᒃᓴᐅᔪᑦ ᖃᑉᓯᓂᒃ ᐊᑐᓂ ᓂᕈᐊᒐᒃᓴᐃᑦ ᓂᕈᐊᖅᑕᐅᖕᒪᖔᑕ 

ᐊᒻᒪᓗ ᖃᑉᓯᐅᓂᖏᑦ ᓈᓴᖅᑕᐅᖃᑕᐅᖏᑦᑐᑦ ᓂᕈᐊᕈᑕᐅᖅᑲᐅᔪᑦ ᓂᕈᐊᕆᐊᖅᑐᕐᕕᖕᒥᑦ. 

 

ᑭᓇ ᓵᓚᒃᓴᖅᐸ ᓂᕈᐊᖅᑕᐅᑉᓗᓂ 
 

ᐊᑐᓂ ᓂᕈᐊᕆᐊᖅᑐᕐᕕᖕᓂᑦ ᓂᕈᐊᖅᑐᓕᕆᔨ ᐱᓗᓂ ᓂᕈᐊᕈᑕᐅᔪᑦ ᖃᓄᐃᖓᓂᖏᓐᓄᑦ ᑎᑎᖅᑲᒥᑦ ᐊᒻᒪᓗ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᑎᑎᕋᕐᕕᖓᓐᓂᑦ (ᑕᐃᑲᓂ ᓂᕈᐊᕈᑕᐅᔪᑦ ᑎᑎᖅᑲᑎᒌᕆᐊᓖᑦ ᓈᓴᖅᑕᐅᓯᒪᔪᑦ).  ᓂᕈᐊᖅᑐᓕᕆᔨᐅᑉ 

ᑲᑎᑎᖦᖢᓂᒋᑦ ᓂᕈᐊᕆᐊᖅᑐᕐᕕᓗᒃᑖᓂᙶᖅᑐᑦ ᓂᕈᐊᕈᑕᐅᔪᑦ ᓄᓇᓕᖕᒥᑦ ᐊᒻᒪᓗ ᐅᓂᑉᑳᓕᐅᕐᓗᓂ 

ᓇᓗᓇᐃᕐᓂᐊᕐᓗᒋᑦ ᐊᑐᓂ ᓂᕈᐊᒐᒃᓴᐃᑦ ᖃᑉᓯᓄᑦ ᓂᕈᐊᖅᑕᐅᓂᖏᑦ.  ᓂᕈᐊᖅᑐᓕᕆᔨ ᐊᑐᓂ 

ᓂᕈᐊᖅᑎᑦᑎᓂᐅᖅᑲᐅᔪᒧᑦ ᐅᓂᑉᑳᒥᒃ ᐊᐅᓪᓚᐃᓗᓂ ᓂᕈᐊᒐᒃᓴᒧᑦ. 

 

ᐊᔾᔨᒌᓂᒃ ᓂᕈᐊᖅᑕᐅᒃᐸᑕ: ᓂᕈᐊᒐᒃᓴᐃᑦ ᐊᔾᔨᒌᓂᒃ ᓂᕈᐊᖅᑕᐅᒃᐸᑕ 

 

ᒪᕐᕉᒃ ᓂᕈᐊᒐᒃᓵᒃ ᐊᔾᔨᒌᓂᒃ ᓂᕈᐊᖅᑕᐅᔪᖕᓇᖅᑐᑦ, ᐅᕝᕙᓘᓐᓃᑦ ᖃᓂᒌᒃᑐᓂᒃ ᓈᓴᐅᑎᓂᒃ.  ᐊᔾᔨᒌᙱᓐᓂᖓ ᑐᖔᓃᑉᐸᑦ 

2% ᑲᑎᓗᒃᑖᖅᖢᒋᑦ ᓂᕈᐊᕈᑕᐅᔪᓂᑦ, ᓂᕈᐊᖅᑐᓕᕆᔨ ᓂᕈᐊᕈᑎᓂᒃ ᓈᓴᐃᒃᑲᓐᓂᕆᐊᖃᖅᑐᖅ. 

 

ᓂᕈᐊᕈᑕᐅᔪᓂᒃ ᓈᓴᐃᒃᑲᓐᓂᕐᓂᖅ 

 

ᓈᓴᐃᒃᑲᓐᓂᖅᑳᖅᑎᓪᓗᒍ ᖃᓄᐃᖓᓂᐅᔪᑦ ᐊᑕᐅᓯᕐᒧᑦ ᓂᕈᐊᒐᒃᓴᒧᑦ ᐅᒥᓲᓂᖅᓴᐅᒃᐸᑕ, ᑖᒻᓇ ᓂᕈᐊᒐᒃᓴᖅ 

ᓂᕈᐊᖅᑕᐅᔪᖅ.  ᓈᓴᐃᒃᑲᓐᓂᖅᑳᖅᑎᓪᓗᒍ ᐊᔾᔨᒌᒃᐸᑎᒃ ᖃᑉᓯᓄᑦ ᓂᕈᐊᖅᑕᐅᓂᖏᑦ, ᒪᕐᕉᖕᓂᒃ ᐊᑐᕈᖕᓇᖅᑐᖅ 

ᓂᕈᐊᖅᑐᓕᕆᔨ: 

1. ᓈᒻᒪᒋᔭᐅᓗᓂ ᓂᕈᐊᒐᒃᓴᓄᑦ ᐊᔾᔨᒌᓂᒃ ᓂᕈᐊᖅᑕᐅᔪᓄᑦ, ᓂᕈᐊᖅᑐᓕᕆᔨ ᓂᕈᐊᕐᓂᐊᖅᑐᖅ ᐊᒧᓯᓗᓂ ᐊᑎᕐᒥᒃ.  

ᓂᕈᐊᒐᒃᓵᒃ ᐊᒧᔭᐅᔪᒃᓴᐅᑕᐅᔪᑦ ᐊᑎᓕᐅᕐᓂᐊᖅᑐᑦ ᑎᑎᖅᑲᒥᒃ ᓇᓗᓇᐃᕐᓗᑎᒃ ᐊᖏᖃᑎᒌᒃᓯᒪᓂᖏᓐᓄᑦ. 

 

2. ᓂᕈᐊᒐᒃᓵᒃ ᐊᖏᙱᑉᐸᑕ ᓂᕈᐊᖅᑕᐅᓂᐊᕐᓗᓂ ᐊᒧᓯᓂᒃᑯᑦ, ᓂᕈᐊᖅᑐᓕᕆᔨ ᑐᒃᓯᕋᐅᓯᐅᕐᓂᐊᖅᑐᖅ 

ᐃᖅᑲᖅᑐᐃᔨᕋᓛᒧᑦ ᓈᓴᐃᒃᑲᓐᓂᖁᓗᓂᐅᒃ. 

 

ᐃᖅᑲᖅᑐᐃᔨᕋᓛᒧᑦ ᓈᓴᖅᑕᐅᒃᑲᓐᓂᕐᓂᖅ 

 

ᓂᕈᐊᒐᒃᓵᒃ ᐊᖏᙱᑉᐸᑕ ᓂᕈᐊᖅᑕᐅᓂᐊᕐᓗᓂ ᐊᒧᓯᓂᒃᑯᑦ, ᐃᖅᑲᖅᑐᐃᔨᕋᓛᒧᑦ ᓈᓴᖅᑕᐅᒃᑲᓐᓂᕐᓂᐊᖅᑐᑦ.  

ᐃᖅᑲᖅᑐᐃᔨᕋᓛᑉ ᓈᓴᒃᑲᓐᓂᖅᑕᖏᑦ ᓇᓗᓇᐃᖅᐸᑕ ᐊᑕᐅᓯᖅ ᐊᒥᓲᓂᖅᓴᓄᑦ ᓂᕈᐊᖅᑕᐅᓂᖓᓄᑦ, ᐊᒥᓲᓂᖅᓴᓄᑦ 



ᓂᕈᐊᖅᑕᐅᔪᖅ ᓵᒐᓚᒃᓴᕐᓗᓂ.   ᐃᖅᑲᖅᑐᐃᔨᕋᓛᑉ ᓈᓴᒃᑲᓐᓂᖅᑕᖏᑦ ᐊᔾᔨᒌᙱᓐᓇᖅᐸᑕ, ᐃᖅᑲᖅᑐᐃᔨᕋᓛᖅ 

ᓂᕈᐊᕐᓂᐊᖅᑐᖅ ᓵᓚᒃᓴᖅᑐᒥᒃ ᐊᑎᕐᒥᒃ ᐊᒧᓯᓗᓂ. 

 
 
ᒪᓕᒐᓂᒃ ᓯᖁᒥᑦᑎᓂᖅ 
 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᓯᖏᑦᑎᑐᑦ ᒪᓕᒐᑎᑑᖅᑐᖅ.  ᐃᓄᐃᑦ ᓯᖁᒥᑦᑎᒃᐸᑕ ᒪᓕᒐᕐᒥᑦ 

ᐸᓯᔭᒃᓴᙳᖅᑎᑕᐅᔪᖕᓇᖅᑐᑦ ᐱᕋᔭᖕᓂᕐᒧᑦ ᐊᒻᒪᓗ ᐊᑭᓖᑎᑕᐅᓗᑎᒃ. 

 

ᐊᒥᓱᐃᑦ ᓯᖁᒥᑦᑎᓂᐅᔪᖕᓇᖅᑐᑦ.  ᑕᑯᓗᒋᑦ ᐃᓚᖏᑦ ᐆᒃᑑᑏᑦ ᐊᑖᓃᑦᑐᒥᑦ.  ᐅᖃᓕᒫᕐᓗᒍ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᒪᓕᒡᓗᒍᓗ ᒪᓕᒐᖅ. 

 
 

ᐱᕋᔭᐅᑕᐅᔪᖕᓇᖅᑐᖅ  ᐆᒃᑑᑎ 1  ᐆᒃᑑᑎ 2 

ᓂᕈᐊᕐᓗᓂ 

ᓈᒻᒪᖏᑦᑐᒃᑯᑦ 
ᓂᕈᐊᕈᕕᑦ 

ᓂᕈᐊᕆᐊᖃᙱᑦᑑᓗᑎᑦ. 

ᖃᓄᐃᓕᐅᕈᑎᒋᒍᒃᑎᒃ ᓂᕈᐊᕈᑏᑦ 

ᑕᐃᒪᓐᓇᐃᓕᐅᕆᐊᖃᖏᓪᓗᑎᑦ. 

ᐊᔭᐅᖅᑐᕈᒃᑎᒃ 

ᓂᕈᐊᖅᑏᑦ 

ᓈᒻᒪᖏᑦᑐᒃᑯᑦ 

ᓂᕈᐊᖅᑎᒥᒃ ᑎᓕᐅᕐᓗᒍ 

ᓂᕈᐊᖁᓗᒍ ᑮᓇᐅᔭᕐᒥᒃ 

ᑐᓂᓂᐊᕐᓗᒍ, ᐃᒥᐊᓗᖕᒥᑦ, 

ᓂᕿᓂᒃ, ᓴᓇᔭᒃᓴᒥᒃ ᐅᕝᕙᓘᓐᓃᑦ 

ᐊᓯᖏᓐᓂᑦ. 

ᐱᔫᒥᓵᕆᓗᓂ ᓂᕈᐊᕆᐊᖅᑐᕐᕕᖕᒥᑦ. 

ᓈᒻᒪᙱᑦᑐᒃᑯ ᐊᑐᕈᕕᑦ 

ᑐᑭᓯᐅᒪᔾᔪᑎᓂᒃ 
ᓂᕈᐊᕈᖕᓇᖅᑐᑦ ᐊᑎᖏᑦ 

ᐊᑐᕈᒃᑎᒃ ᓂᕈᐊᕐᓂᕐᒨᖏᑦᑐᕐᒃ. 

ᓱᕋᒃᑎᕆᒍᕕᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ 

ᖃᐅᔨᒃᑲᐅᑎᖏᓐᓂᑦ. 

ᓴᒡᓗᕿᑦᑎᓗᑎᑦ  

ᐅᕝᕙᓘᓐᓃᑦ 

ᖃᓄᖓᓴᕐᓗᑎᑦ 

ᓂᕈᐊᒐᒃᓴᐅᒐᕕᑦ 

ᓂᕈᐊᒐᒃᓴᐅᓂᕐᓗ ᐊᔪᖅᖢᑎᑦ. 

ᐊᑕᐅᓯᐅᖏᑦᑐᒥᑦ ᓄᓇᓕᖕᒥᑦ 

ᓂᕈᐊᒐᒃᓴᐅᒐᕕᑦ. 

 
ᐊᑭᓖᑎᑕᐅᓃᑦ 

 
ᓯᖁᒥᑦᑎᒍᕕᑦ ᒪᓕᒐᕐᒥᑦ ᐊᑭᓖᑎᑕᐅᒍᕕᑦ ᐊᒻᒪᓗ ᐸᓯᔭᐅᒍᕕᑦ, ᐃᒪᓐᓇᐃᓐᓂᐊᖅᑐᑎᑦ: 

- ᐊᑭᓖᑎᑕᐅᓗᑎᑦ $5000 ᐅᖓᑖᓅᖏᑦᑐᖅ. ᐅᕝᕙᓘᓐᓃᑦ 

- ᑎᒍᔭᐅᓗᑎᑦ ᐊᑕᐅᓯᖅ ᐅᑭᐅᕐᒧᑦ ᐅᖓᑖᓅᖏᑦᑐᖅ. ᐅᕝᕙᓘᓐᓃᑦ 

- ᐊᑭᓖᑎᑕᐅᓗᑎᑦ ᐊᒥᒪᓗ ᑎᒍᔭᐅᓗᑎᑦ. 

 

ᐊᒻᒪᓗ, ᑕᓪᓕᒪᓄᑦ ᐅᑭᐅᓄᑦ ᐃᒪᓐᓇᐃᓐᓂᖅ ᐊᔪᕐᓂᐊᖅᑐᑎᑦ: 

- ᓂᕈᐊᖅᑕᐅᓗᑎᑦ ᕼᐋᒻᓚᒃᑯᓐᓄᑦ ᑲᑎᒪᔨᖏᓐᓄᑦ. 

- ᓂᕈᐊᖅᑕᐅᓗᑎᑦ ᐃᓕᓐᓂᐊᖅᑐᓕᕆᔨᐊᓛᓄᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᒧᑦ. 



- ᐱᓕᕆᐊᖃᕐᓗᑎᑦ ᑎᒃᑯᐊᖅᑕᐅᓂᒃᑯᑦ ᑲᒥᓯᓇᒧᑦ, ᒥᓂᔅᑕᒧᑦ ᐅᕝᕙᓘᓐᓃᑦ ᐱᓕᕆᔨᒧᑦ ᓄᓇᕗᒻᒥ ᒐᕙᒪᒃᑯᓐᓄᑦ, 

ᐅᕝᕙᓘᓐᓃᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ. 

 

ᐃᖅᑲᖅᑐᐃᔨᒧᑦ ᐃᒪᓐᓇᐃᓕᐅᖁᔭᐅᔪᖕᓇᕐᒥᔪᑎᑦ: 

- ᓴᖅᑭᑎᓪᓗᒋᑦ ᐅᖃᓕᒫᒐᓂᑦ ᐱᔾᔪᑏᑦ ᐱᕋᔭᖕᓂᕐᓄᑦ. 

- ᐊᑭᓖᓗᒋᑦ ᐃᓄᐃᑦ ᐋᓐᓂᖅᑕᑎᑦ ᐱᔾᔪᑎᒋᑉᓗᒍ ᐱᕋᔭᖕᓃᑦ. 

- ᓄᓇᓕᖕᒥᑦ ᐊᑭᓕᖅᑐᖅᑕᐅᖏᓪᓗᑎᑦ ᐱᓕᕆᓗᑎᑦ. 

 

ᑭᓇ ᐅᓐᓂᕐᓗᒍᖕᓇᖅᐸ 

 

ᑭᓇᑐᐃᓐᓇᖅ ᐃᓄᒃ ᐅᓐᓂᕐᓗᒍᖕᓇᖅᑐᖅ, ᐅᒃᐱᕈᓱᒃᑯᓐᓂᑦ ᐃᓄᖕᒥᒃ ᓯᖁᒥᑦᑎᔪᖃᕐᒪᑦ ᒪᓕᒐᐅᔪᓂᒃ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ.  ᐅᓐᓂᕐᓘᑎᖓᑦ ᑎᑎᕋᐅᓯᕆᔭᕆᐊᖃᖅᑕᖓ ᐊᒻᒪᓗ ᐳᑭᖅᑕᓕᖕᓄᙵᐅᓗᑎᒃ 90 

ᐅᑉᓗᐃᑦ ᐃᓗᐊᓂᑦ ᑕᐃᒪᙵᑦ ᓯᖁᒥᑦᑎᓚᐅᕋᓱᒋᓐᓈᖕᒪᑦ ᒪᓕᒐᕐᒥᑦ.  ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᙵᐅᖃᑦᑕᙱᑦᑐᑦ ᐅᕝᕙᓘᓐᓃᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓄᑦ. 

 

ᐃᓅᑉ ᐅᓐᓂᕐᓘᑎᖓᓄᑦ ᑕᑕᑎᕆᐊᓕᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓂᑦ 

ᐱᔭᐅᔪᖕᓇᖅᑐᖅ ᐅᕗᙵᕐᓗᑎᒃ elections.nu.ca/citizen_complaint 

 

ᑭᓇ ᖃᐅᔨᓴᐃᖃᑦᑕᖅᐸ 

 

ᐳᑭᖅᑕᓖᑦ ᖃᐅᔨᓴᐃᖃᑦᑕᖅᑐᑦ.  ᐅᖃᐅᑎᓂᐊᖅᑖᑎᑦ ᐃᓕᖕᓂᒃ ᖃᐅᔨᓴᐃᖕᒪᑕ, ᑭᓯᐊᓂ ᐃᓱᒪᒍᑎᒃ ᐅᖃᐅᑎᒃᐹᑎᑦ 

ᖃᐅᔨᓴᐃᓂᖓᓐᓄᑦ ᓈᒻᒪᔾᔮᙱᒻᒪᑦ.  ᐳᑭᖅᑕᓖᑦ ᐊᔾᔨᖓᓂᒃ ᓴᙱᓂᖃᖅᑐᑦ ᐊᒻᒪᓗ ᐱᔭᒃᓴᐅᑎᖃᖅᖢᑎᒃ 

ᐊᑐᖅᑕᐅᔭᕆᐊᖃᕐᓂᖓᓄᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᓯᖏᑦᑎᑐᑦ ᓄᓇᕗᒻᒥ ᐊᒻᒪᓗ ᑲᓇᑕᒥᑦ 

ᒪᓕᒐᐅᔪᓄᑦ. 

 

ᐳᑭᖅᑕᓖᑦ ᐱᓕᕆᖃᑎᖃᖃᑦᑕᖅᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓂᑦ ᐊᒻᒪᓗ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒥᒃ 

ᐋᖅᑭᖕᓂᐊᕐᓗᒍ ᐱᔾᔪᑕᐅᔪᖅ. 

 

ᒪᓕᒃᑕᐅᔭᕆᐊᓕᖕᒧᑦ ᐊᖏᖃᑎᒌᒍᑎ 

 

ᒪᓕᒃᑕᐅᔭᕆᐊᓕᖕᒧᑦ ᐊᖏᖃᑎᒌᒍᑎ ᑳᓐᑐᕌᒃᖑᔪᖅ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒧᑦ ᐊᒻᒪᓗ ᐃᓄᖕᒧᑦ 

ᓯᖁᒥᑦᑎᓚᐅᖅᑐᒥᒃ ᒪᓕᒐᕐᒥᑦ.  ᐊᑐᖅᑕᐅᖔᕈᖕᓇᖅᑐᖅ ᖃᖓᒃᑯᑐᐃᓐᓇᖅ, ᓯᕗᓂᐊᒍᑦ ᐃᓄᒃ ᐸᓯᔭᐅᖕᒪᑦ 

ᐱᕋᔭᖕᓂᖓᓄᑦ. 

 

ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇ ᐃᓱᒪᓕᐅᖃᑦᑕᖅᑐᖅ ᐋᔩᖃᑎᒌᒍᑕᐅᓂᐊᕐᒪᖔᑦ ᐋᔩᖃᑎᒌᒍᑕᐅᓂᐊᙱᒻᒪᖔᓘᓐᓃᑦ 

ᒪᓕᒃᑕᐅᔭᕆᐊᓕᖕᒧᑦ ᐊᖏᖃᑎᒌᒍᑎ.  ᐃᓱᒪᒋᖃᑦᑕᖅᑕᖏᑦ ᐅᑯᐊ ᐃᓱᒪᓕᐅᕆᓂᐊᓵᕐᓗᓂ ᐋᔩᖃᑎᒌᖕᓂᕐᒥᒃ: 

- ᖃᓄᐃᑦᑑᓂᖓ ᐱᕋᔭᒍᑕᐅᔪᖅ ᐊᒻᒪᓗ ᖃᓄᑎᒋ ᐱᐅᖏᑎᒋᖕᒪᖔᑦ. 

- ᐊᑭᓖᑎᑕᐅᓂᖅ ᐱᕋᔭᒍᑕᐅᔪᒧᑦ. 

- ᐃᓄᐃᑦ ᐃᓱᒪᒋᑉᓗᒋᑦ. 

- ᐃᖅᑲᖅᑐᐃᔪᓕᕆᓂᖅ ᐃᓱᒪᒋᑉᓗᒍ. 

- ᐊᓯᖏᑦ ᐱᔾᔪᑕᐅᔪᑦ ᐃᓱᒪᒋᑉᓗᓂᒋᑦ ᐊᑐᕆᐊᖃᕐᒪᑕ. 

 



ᐋᔩᖃᑎᒌᒍᑎᖃᕐᓂᐊᖅᐸᑕ ᒪᓕᒃᑕᐅᔭᕆᐊᓕᖕᒧᑦ ᐊᖏᖃᑎᒌᒍᑎᒥᑦ, ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇ ᐊᒻᒪᓗ ᐃᓄᒃ ᑕᒪᕐᒥᒃ 

ᐊᑎᓕᐅᕐᓗᑎᒃ.  ᑲᒥᓯᓇ ᓴᖅᑭᑎᑦᑎᓗᓂ ᓇᐃᓈᖅᓯᒪᔪᒥᒃ ᐊᑐᓂ ᐊᑎᓕᐅᖅᑕᐅᔪᖅ ᐊᖏᖃᑎᒌᒍᑎᒥᑦ.  ᐃᓄᓗᒃᑖᓄᑦ 

ᑎᑎᖅᑲᐅᑎᐅᔪᖅ. 

 

ᐃᓄᒃ ᐊᑎᓕᐅᖅᐸᑦ ᒪᓕᒃᑕᐅᔭᕆᐊᓕᖕᒧᑦ ᐊᖏᖃᑎᒌᒍᑎᒥᒃ, ᐱᔭᒃᓴᐅᑎᖃᓕᖃᑦᑕᖅᑐᖅ ᐱᕋᔭᖕᓂᐅᔪᒥᒃ.  

ᐊᖏᕈᑎᖃᖅᑐᑦ ᐊᑕᐅᓯᕐᒥᒃ ᖃᓄᐃᓕᐅᕐᓂᐊᕐᓗᓂ ᐊᒥᓲᓂᖅᓴᓂᓪᓘᓐᓃᑦ ᐅᑯᓂᙵᑦ: 

- ᑮᓇᐅᔭᒥᒃ ᐊᑭᓖᓗᓂ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ ᐃᓄᖕᓄᑦ. 

- ᒪᒥᐊᕝᕕᒋᓗᒋᑦ ᐃᓄᓗᒃᑖᑦ ᐊᒻᒪᓗ ᐃᓄᖕᓄᑦ ᐊᒃᑐᖅᑕᐅᓯᒪᔪᓄᑦ. 

- ᐊᑐᕐᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ (ᐱᖅᑯᓯᒃᑯᑦ ᐃᓄᐃᑦ ᖃᐅᔨᒪᓂᖏᑦ) ᑕᒻᒪᕐᓂᖅ ᐱᐅᓯᑎᒋᐊᕐᓗᒍ. 

- ᓄᓇᓕᖕᒥᑦ ᐊᑭᓕᖅᑐᖅᑕᐅᖏᓪᓗᓂ ᐱᓕᕆᓗᓂ. 

- ᐊᖏᕈᑎᖃᕐᓗᓂ ᖃᓄᐃᓕᐅᖁᔭᐅᔪᓂᒃ ᖃᓄᐃᓕᐅᖁᔭᐅᙱᑦᑐᓂᒡᓘᓐᓃᑦ. 

 

ᒪᓕᙱᒃᑯᖕᓂ ᐊᖏᖃᑎᒌᒍᑎ: 

- ᐊᑭᓕᒐᒃᓴᖅᑖᖅᑎᑕᐅᔪᖕᓇᖅᑐᑎᑦ ᐊᒻᒪᓗ ᐃᖅᑲᖅᑐᐃᕝᕕᖕᒧᐊᖅᑕᐅᓗᑎᑦ. 

- ᓂᕈᐊᒐᒃᓴᐅᓂᖅ ᐊᔪᕐᓂᐊᖅᑐᑎᑦ ᐅᑭᐅᓄᑦ ᑕᓪᓕᒪᓄᑦ. 

- ᐸᓯᔭᐅᑐᐃᓐᓇᕆᐊᖃᖅᑐᑎᑦ ᐊᒻᒪᓗ ᐊᑭᓖᑎᑕᐅᓗᑎᑦ.  

 

ᒪᓕᒃᑯᖕᓂᖅ ᐊᖏᖃᑎᒌᒍᑎ, ᐊᑭᓕᒐᒃᓴᖅᑖᖅᑎᑕᐅᔾᔮᙱᑦᑐᑎᑦ, ᐊᒻᒪᓗ ᑎᑎᖅᑲᐅᑎᖃᖅᑎᑕᐅᙱᓪᓗᑎᑦ. 

 

ᑲᒥᓯᓇ ᐃᓄᓗᒃᑖᓄᑦ ᐅᓂᑉᑳᓕᐅᕐᓗᓂ ᐃᓄᒃ ᒪᓕᓚᐅᕐᒪᖔᑦ ᒪᓕᓚᐅᖏᒻᒪᖔᓪᓘᓐᓃᑦ ᒪᓕᒃᑕᐅᔭᕆᐊᓕᒃ 

ᐊᖏᖃᑎᒌᒍᑎᒥᑦ. 

 
 

 
ᓂᕈᐊᒐᒃᓴᐅᑉ ᓇᓗᓇᐃᔭᐅᑎᖓ 
 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᕐᓂᐊᓵᖅᑎᓪᓗᒋᑦ 

✓ ᖃᐅᔨᒋᐊᕐᕕᒋᓗᒋ ᐱᓕᕆᕝᕕᑎᑦ ᒪᓕᒐᖃᕐᒪᖔᑕ ᐅᕝᕙᓘᓐᓃᑦ ᐊᑐᐊᒐᓂᒃ ᒪᓕᒋᐊᖃᖅᑕᖕᓂᑦ 

ᓂᕈᐊᒐᒃᓴᙳᕐᓂᐊᕐᓗᑎᑦ - ᓲᕐᓗ ᐱᓕᕆᕝᕕᖕᓂᑦ ᐱᓕᕆᐊᖕᓂᑦ ᓄᖅᑲᖓᓂᐊᕐᓗᑎᒃ ᓂᕈᐊᖅᑎᑦᑎᓂᕐᒧᑦ 

ᐅᑉᓗᕆᔭᐅᔪᓂᑦ. 

✓ ᐊᔾᔨᖏᓐᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᐅᑉ ᐱᓗᑎᑦ ᐅᖃᓕᒫᕐᓗᒋᑦ ᐊᒻᒪᓗ ᑐᑭᓯᐊᓕᕐᓗᒍ.  

ᖃᐅᔨᒪᓗᒋᑦ ᖃᓄᐃᓕᐅᕆᐊᖃᖅᑕᑎᑦ ᒪᓕᖕᓂᐊᕐᓗᒋᑦ ᒪᓕᒐᐃᑦ. 

✓ ᓂᕈᐊᖅᑐᓕᕆᔨ ᐊᐱᕆᓗᒍ ᓂᕈᐊᒐᒃᓴᙳᕈᒪᔾᔪᑎᒥᒃ ᐱᔪᒪᓗᑎᑦ, ᐅᕝᕙᓘᓐᓃᑦ ᐱᓗᑎᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓂᑦ: www.elections.nu.ca 

 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ - ᑎᑭᓪᓗᒍ ᓂᕈᐊᕐᓇᐅᑉ ᐅᑉᓗᖓᓄᑦ 

✓ ᑕᑕᑎᕐᓗᒍ ᓂᕈᐊᒐᒃᓴᙳᕈᒪᔾᔪᑎ.  ᑕᑕᑎᑦᑎᐊᕐᓗᒍ ᐃᓚᐅᑎᓪᓗᒋᓪᓗ ᑐᑭᓯᐅᒪᔾᔪᑎᓗᒃᑖᑦ 

ᑕᑕᑎᕈᑎᒦᑦᑕᕆᐊᖃᖅᑐᑦ. 

✓ ᑐᓂᐅᑎᒋᓗᒍ ᓂᕈᐊᒐᒃᓴᙳᕈᒪᔾᔪᑏᑦ ᓯᕗᓂᐊᒍᑦ ᑭᒡᓕᒋᔭᐅᔫᑉ ᑐᓂᓯᓯᒪᔭᕆᐊᖃᕐᓂᖓᓄᑦ. 

✓ ᐃᓚᐅᖃᑦᑕᕐᓗᑎᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᖃᓘᑎᒃᑯᑦ ᑲᑎᒪᓂᖓᓐᓂᑦ, ᐱᔾᔪᑎᖃᖅᑐᓂᒃ ᓂᕈᐊᒐᒃᓴᓄᑦ 

ᑐᑭᓯᐅᒪᔾᔪᑎᓂᒃ. 

✓ ᖃᐅᔨᒋᐊᕐᕕᒋᓗᒋᑦ ᓄᓇᓕᖕᒥᑦ ᒐᕙᒪᐃᑦ ᐊᓯᖏᓪᓗ ᓄᓇᓕᖕᒥᑦ ᐱᔪᖕᓇᖅᑎᑦᑎᓂᖃᖅᑐᑦ ᖃᐅᔨᕝᕕᒋᓂᐊᕐᓗᒋᑦ 

ᖃᓄᐃᖏᒻᒪᖔᑦ ᓇᓗᓇᐃᒃᑯᑕᓂᒃ ᐊᒻᒪᓗ ᓴᓂᕋᕐᓄᐊᖅᑐᒃᓴᓂᒃ ᐃᓕᓯᔪᖕᓇᕐᒪᖔᖅᐱᑦ. 



✓ ᑎᑎᕋᕐᕕᒋᓗᒍ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᓯᐊᙳᖅᓯᖁᔨᒍᕕᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᓂᒃ.  

ᑭᓇᐅᖕᒪᖔᖅᐱᑦ ᓇᓗᓇᐃᕐᓗᑎᑦ, ᐅᖃᐅᓯᕆᓗᒋᑦ ᐊᓯᐊᙳᖅᑕᐅᖁᔭᑎᑦ, ᐊᒻᒪᓗ ᐱᔾᔪᑎᓂᒃ ᑐᓂᓯᓗᑎᑦ. 

✓ ᓂᕈᐊᖅᑐᓕᕆᔨᐅᑉ ᐅᖃᐅᑎᒃᐸᑎᑦ, ᖃᐅᔨᒪᓗᒍ ᖃᖓᒃᑰᖓᔪᖅ ᐅᕐᓂᒍᑎᔪᖕᓇᖅᑐᖅ ᓂᕈᐊᕐᕕᖕᒧᑦ. 

✓ ᓂᕈᐊᖅᑐᓕᕆᔨᐅᑉ ᐅᖃᐅᑎᒃᐸᑎᑦ, ᖃᐅᔨᒪᓗᒋᑦ ᓂᕈᐊᕆᐊᖅᑐᕐᕖᑦ ᓄᓇᓕᖕᓂᑦ. 

✓ ᖃᐅᔨᒪᓗᒍ ᓄᓇᓕᖕᒥᑦ ᓂᕈᐊᕐᓂᐅᓂᐊᖅᑐᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

✓ ᓇᓂᓯᓗᑎᑦ ᐊᑕᐅᓯᕐᒥᒃ ᐱᔫᒥᓵᕆᓂᕐᓄᑦ ᑭᒡᒐᖅᑐᖅᑎᒥᒃ ᖃᐅᔨᓴᕐᓂᐊᕐᓗᓂ ᓂᕈᐊᕆᐊᖅᑐᕐᕕᖕᓂᑦ ᓂᕈᐊᕐᓇᐅᑉ 

ᐅᑉᓗᖓᓂᑦ. 

✓ ᑕᑕᑎᕐᓗᒋᑦ ᐊᒻᒪᓗ ᐊᑎᓕᐅᕐᓗᒋᑦ ᐊᖏᕐᓂᕐᒧᑦ ᑕᑕᑎᕆᐊᓖᑦ ᐱᔪᖕᓇᖅᑎᓐᓂᐊᕐᓗᒋᑦ ᑭᒡᒐᖅᑐᖅᑎᒋᔭᑎᑦ 

ᐊᑐᓂ ᓂᕈᐊᕆᐊᖅᑐᕐᕕᖕᓃᓐᓂᐊᕐᓗᑎᒃ ᓂᕈᐊᕐᓇᐅᑉ ᐅᑉᓗᖓᓂᑦ. ᐊᑐᓂ ᑭᒡᒐᖅᑐᖅᑎᒋᔭᑎᑦ ᓇᖕᒥᓂᖅ 

ᐊᖏᖅᑕᐅᓯᒪᓂᖏᓐᓄᑦ ᑕᑕᑎᕆᔾᔪᑎᖃᕆᐊᖃᖅᑐᑦ. 

✓ ᐊᐱᕆᓗᑎᑦ ᐊᑕᐅᓯᕐᒥᒃ ᐱᔫᒥᓵᕆᓂᕐᓄᑦ ᑭᒡᒐᖅᑐᖅᑎᒥᒃ ᐊᑐᓂ ᓂᕈᐊᕆᐊᖅᑐᕐᕖᖕᓃᖁᓗᒋᑦ 

ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᐃᑎᓪᓗᒍ ᓂᕈᐊᕈᑎᓂᒃ ᓂᕈᐊᕐᓇᐅᑉ ᐅᑉᓗᖓᓂᑦ. 

 

 ᓂᕈᐊᕐᓇᐅᑉ ᐅᑉᓗᖓ 
✓ ᓂᕈᐊᕐᓗᑎᑦ - ᓂᕈᐊᕌᓂᓚᐅᖏᒃᑯᕕᑦ. 

✓ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᓂᒃ ᓂᕈᐊᕆᐊᖅᑐᕐᕕᖕᒥᑦ ᐱᑕᖃᖅᑎᑦᑎᑦᑕᐃᓕᓗᑎᑦ - ᓄᓇᒥᑦ, ᐃᒡᓗᕐᔪᐊᕐᒥᑦ, 

ᐅᕝᕙᓘᓐᓃᑦ ᐃᓄᐃᑦ ᐊᑐᖅᑎᓪᓗᒋᑦ. 

✓ ᐱᔫᒥᓵᕆᓂᕐᒧᑦ ᑭᒡᒐᖅᑐᖅᑎᑎᑦ ᐱᑲᐅᑎᒋᖁᓗᒋᑦ ᒪᓂᒪᓕᑐᐊᖅᐸᑦ ᐊᔾᔨᖓᓂᒃ ᓂᕈᐊᕐᓂᐅᖅᑲᐅᔪᒧᑦ ᑎᑎᖅᑲᒥᒃ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓂᑦ.  

 
ᓂᕈᐊᕐᓇᐅᑉ ᐅᑉᓗᖓᑕ ᑭᖑᓂᐊᒍᑦ 

✓ ᐲᔭᕐᓗᒋᑦ ᑕᒪᕐᒥᒃ ᐱᔫᒥᓵᕆᓂᕐᒧᑦ ᐊᑐᓚᐅᖅᑕᑎᑦ ᖁᓕᑦ ᐅᑉᓗᐃᑦ ᐃᓗᐊᓂᑦ ᑭᖑᓂᐊᒍᑦ ᓂᕈᐊᕐᓇᐅᑉ 

ᐅᑉᓗᖓᓂᑦ. 

✓ ᐱᔫᒥᓵᕆᓂᕐᒧᑦ ᐱᓕᕆᔩᑦ ᓴᕋᐃᑎᓪᓗᒋᑦ ᑕᒪᕐᒥᓗᒃᑖᖅ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ - ᐊᓕᓚᔪᒦᑦᑐᑦ ᐊᒻᒪᓗ 

ᖃᕆᑕᐅᔭᒥᑦ. 

  

 


